
ዜናዜና

መራሕቲ ቻይና፡ ባሕሬንን ቫቲካንን ናይ ዮሃና መልእኽቲ ሰዲዶም

መራሕቲ ህዝባዊት ሪፓብሊክ ቻይና፡ 
ንግስነት ባሕሬንን ቫቲካንን፡ ብምኽንያት 
መበል 34 ዓመት ጽንብል ናጽነት፡ ናብ 

ህዝብን መንግስትን ኤርትራ ናይ ዮሃና 
መልእኽቲ ሰዲዶም።
ፕረዚደንት ህዝባዊት ሪፓብሊክ ቻይና 

ሺ ጂንፒንግ፡ ንጉስ ባሕሬን ሓመድ 
ቢን ዒሳ ኣልኸሊፋ፡ ከምኡ’ውን ጳጳስ 
ቫቲካን ብጹእ ዎ ቅዱስ ሊዮ መበል 
14 ኣብ ዝሰደድዎ መልእኽቲ፡ 
ንፕረዚደንት ኢሳይያስ ኣፈወርቂ 
ምሉእ ጥዕና፡ ንኤርትራን ህዝባን 
ድማ ሰላምን ምዕባለን ተመንዮም።
እቶም መራሕቲ ኣስዒቦም፡ 

ዝምድና ሃገራቶም ምስ ኤርትራ ናብ 
ሓድሽ ናይ ምዕባለ መድረኽ ክብ 
ንምባል ከምዝሰርሑ ኣረጋጊጾም።
ፕረዚደንት ህዝባዊት ሪፓብሊክ 

ቻይና ሺ ጂንፒንግ ብተወሳኺ፡ 
ህዝቢ ኤርትራ ብመሪሕነት 
ፕረዚደንት ኢሳይያስ ኣፈወርቂ 
ኣብ ዝሓለፈ ዓሰርተ ዓመታት ኣብ 
ነጻ ናይ ልምዓት መስመሩ ጸኒዑ 
ንዘመዝገቦ ማሕበረ-ቁጠባዊ ገስጋስ 
ብምጥቃስ፡ ቻይና ምስ ኤርትራ 
ኣማዕቢላቶ ዘላ ውጽኢታዊ 
ግብራዊ ምትሕብባር፡ ምውህሃድን 

ምትሕግጋዝን ኣብ መጻኢ ብዝበለጸ 
ከምእትደፍኣሉ ኣረጋጊጹ።

መስመርና ድርዕና!

ታሪፍ ከም ንግዳዊ መሳርሒ ታሪፍ ከም ንግዳዊ መሳርሒ 
ኣመሪካኣመሪካ ከረን - ውድድር ቅድድም ከረን - ውድድር ቅድድም 

ብሽክለታ፡ ኵዕሶ ሰኪዐትን ብሽክለታ፡ ኵዕሶ ሰኪዐትን 
መርበብን ተዛዚሙመርበብን ተዛዚሙ

ኣምባሳደር ኣለም፡ ወረቐት ስርሑ ናብ 
ሱልጣን ብሩነይ ኣቕሪቡ

ቀዋሚ ኣምባሳደር ኤርትራ ኣብ 
ሪፓብሊክ ህንዲ ኣቶ ኣለም ጸሃየ፡ ከም 
ተንቀሳቓሲ ኣምባሳደር ናብ ሃገረ ብሩነይ-

ዳሩሳላም፡ ወረቐት ስርሑ ናብ ሱልጣን 
ሓሰናል ቦልክያህ ኣቕሪቡ።
ኣብ’ቲ ብ17 ግንቦት ዝተኻየደ ስነ-

ስርዓት፡ ኣምባሳደር ኣለም፡ 
መልእኽቲ ሰናይ ምንዮት 
ፕረዚደንት ኢሳይያስ 
ኣፈወርቂ ናብ ሱልጣን 
ሓሰናል ቦልክያህ ድሕሪ 
ምምሕልላፍ፡ ኤርትራ 
ምስ ብሩነይ ዘለዋ ጽቡቕ 
ዲፕሎማስያዊ ዝምድና 
ንምድንፋዕ ዘለዋ ድሌትን 
ድልውነትን ኣረጋጊጹ።
ሱልጣን ብሩነይ - 

ሓሰናል ቦልክያህ ብወገኑ፡ 
ንኣምባሳደር ኣለም ጸሃየ 
ጽቡቕ ናይ ስራሕ ግዜ 
ብምምናይ፡ ሃገሩ ምስ 
ኤርትራ ኣብ ኩሉ 
መዳያት ሓቢራ ክትሰርሕ 
ቅርብቲ ምዃና ገሊጹ።

ማሕበረኮም ኤርትራውያን ኣብ ሱዳን ቅነ ኣብያተ-ትምህርቲ ኣካዪዱ
ማሕበረኮም ኤርትራውያን ኣብ ዞባ 

ቀይሕ ባሕሪ ሱዳን፡ ብምኽንያት መበል 
34 በዓል ናጽነት ኤርትራ፡ “መስመርና 
ድርዕና!” ብዝብል ቴማ ቅነ ኣብያተ-
ትምህርቲ ወዲቡ።
ኣብ’ዚ ካብ 18 ሚያዝያ ክሳብ 10 

ግንቦት ብስፖርታውን ትምህርታውን 
ውድድራት ኣብ ከተማ ፖርት ሱዳን 
ዝተኻየደ ቅነ፡ ተመሃሮ ናይ ሓሙሽተ 

ብጨንፈር ትምህርቲ ዝመሓደራ ናይ 
መባእታን ማእከላይን ደረጃ ኣብያተ-
ትምህርቲ ተሳቲፎም።
እቲ ቅነ፡ ውድድራት ሓፈሻዊ ፍልጠት፡ 

ኣትለቲክስን ኩዕሶ እግርን፡ ከምኡ’ውን 
ባህላዊ መደባት ዘጠቓለለ ምንባሩ፡ ካብ 
ማሕበረኮም ኤርትራውያን ዞባ ቀይሕ 
ባሕሪ ሱዳን ዝበጽሓና ሓበሬታ ኣፍሊጡ።
ኣብ ኤምባሲ ኤርትራ ኣብ ሱዳን 

ሓላፊ ጨንፈር ትምህርቲ ኣቶ በዅረጼን 
ሃብተሚካኤል ኣብ ዘስመዖ ቃል፡ 
ንኣገዳስነት’ቲ መደብ ኣብ ምዅስኳስ 
መንእሰያትን ጥምረት ማሕበረኮምን 
ብምጥቃስ፡ ንዓወቱ ኣበርክቶ ንዝገበሩ 
መጒሱ። 
ኣብ መወዳእታ፡ ብውልቅን ብቤት-

ትምህርትን ንዝተዓወቱ ሽልማት 
ተዓዲሉ።

ናቕፋ - ኣብ ልምዓት ድንሽ ዘተኰረ ስልጠና ተዋሂቡ
ሚኒስትሪ ሕርሻ፡ ኣብ ንኡስ ዞባ ናቕፋ 

ኣብ ልምዓት ድንሽን ምሕደርኡን ዘተኰረ 
ስልጠና፡ ንሓረስቶትን ኣባላት ሞያውያን 
ሕርሻን ሂቡ።
እቲ ስልጠና፡ ኣብ ልምዓት ተኽሊ ድንሽ 

ብቐንዱ ድማ ኣብ ኣከዛዝናን ምሕደራን 
ቅድምን ድሕርን ምእካብ፣ ከምኡ’ውን ኣብ 
ተጠቃምነት ባህርያዊ ድኹዒን ጸረ ባልዕን 
ዘተኰረ ምንባሩ፡ ነቲ ስልጠና ካብ ዝሃቡ 
ክኢላታት - ካብ ማእከላይ ቤት-ጽሕፈት 
ሚኒስትሪ ሕርሻ ኣቶ ተወልደብርሃን ኣሮን 
ገሊጹ።
ዕላማ ናይ’ቲ ስልጠና፡ ንዝጸንሐ ልምዳዊ 

ልምዓት ተኽሊ ድንሽ ብስነ-ፍልጠታዊ 
ኣገባብ ዝተደገፈ ብምግባሩ፡ ዝሓሸ 
ውጽኢት ንምርካብ ከምዝዀነ ሓቢሩ።
ሓላፊ ልምዓት ኣሕምልትን ፍረታትን 

ኣቶ ኤርምያስ ኣስመላሽ ብግደኡ፡ ሓረስቶት 
ምስ ከባቢኦም ዝሳነዩን ልዑል ምህርቲ 
ዝርከቦምን ኣዝርእቲ ኣብ ምምራጽ ዕቱባት 
ክዀኑ ብምዝኽኻር፡ ብሞያውያን ንዝወሃብ 
ምኽርን መምርሒን ብግቡእ ተኸቲሎም 
ምስ ዝዓዩ፡ ንጻዕሮም ዝዳረግ ምእኩት 
እቶት ክሓፍሱ ከምዝኽእሉ ኣብሪሁ።
እቲ ስልጠና ንዝጸንሖም ኣፍልጦ ዝድርዕ 

ኰይኑ ከምዝረኸብዎ ዝሓበሩ ተሳተፍቲ፡ 
ቀረብ ምሩጽ ዘርኢን መድሃኒትን 
ክወሓሰሎም ተላብዮም።
ብኻልእ ወገን፡ ኣብ ቀዳማይ ሰሙን ናይ 

ወርሒ ግንቦት ብዝሃረመ ሓያል ዝናብ 
ከቢድ ጉድኣት ዝወረዶ ኣብ ከባቢ ዓሾርም 
ዝርከብ ክፋል መስመር ኣፍዓበት - ናቕፋ 
ዝዀነ ናይ ሓመድ ጽርግያ፡ ብወፈራ 
ህዝቢ፡ ሓይልታት ምክልኻልን ፕሮጀክት 
ዓዲ-ሃሎ ቊጽሪ ሓደን ተጸጊኑ።
በቲ ንሓደ ሰሙን ዝተኻየደ ስራሕ፡ እቲ 

መስመር ናብ ንቡር ኣገልግሎት ተመሊሱ፡ 
ኩለን ዓይነት ተሽከርከርቲ ክንቀሳቐሳሉ 
ጀሚረን ከምዘለዋ፡ ወኪል ኤሪና ሓቢሩ።
ተሳተፍቲ ኣብ ዝሃብዎ ርእይቶ፡ ተዓጽዩ 

ዝጸንሐ ኣገዳሲ ጽርግያ ብናይ ሓባር ስራሕ 
መሰረታዊ ፍታሕ ብምርካቡ፡ ምንቅስቓስ 
ተሽከርከርቲ ካብ ኣፍዓበት ናብ ናቕፋ 
ከምኡ ድማ ብመንገዲ ናሮ ናብ ንኡስ 
ዞባ ቅሮራ ምጅማሩ፡ እፎይታ ከምዝፈጠረ 
ገሊጾም።
ነቲ መስመር ካብ ሓደጋ ውሕጅ 

ንምክልኻል፡ ሓድሽ መእለዪ ውሕጅ 
ተሰሪሑ ከምዘሎ’ውን፡ እቲ ሓበሬታ 
የረድእ።

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ምዝርጋሕ ጋዜጣ 

ለይ-ኣውት
ፍርቱና ኤፍሬም        ትንሱእ ፍስሃየ 

 ሳምራዊት ሃብተ        ሰሎሜ ኣፈወርቂ

“ስኒት ምስ ባህሪ ንውሑስ ልምዓት” - ኣህጉራዊ 
መዓልቲ ህይወታዊ ብዙሕነት

መስመርና ድርዕና ኣብ ትሕቲ ዚብል ጭርሖ፡ ህዝቢ ኤርትራ 
መበል 34 ዓመት ዕለተ ናጽነቱ ብድምቀት

ኣብ ዘብዕለሉ ዘሎ ቅነ፣ ሎሚ 22 ግንቦት፡ ኣህጉራዊ መዓልቲ 
ህይወታዊ ብዙሕነት፡ ኣብ መላእ ዓለም

ትዝከር ኣላ። ምዕቃብ ድሕነት ስርዓተ ኣከባቢ ዓለምና፡ ኣገዳሲ 
ሸቶ ናይቲ ኵለን ኣባላት ማሕበረስብ

ናጻ ሃገራት ዓለም ዘጽደቐኦ ኣጀንዳ ውሑስ ልምዓት 2016-2030 
ምዃኑ ንምምልካት ከኣ እያ፡ ናይ

ሎሚ ዓመት ዕለት ህይወታዊ ብዙሕነት፡ “ስኒት ምስ ባህሪ ንውሑስ 
ልምዓት“ ዘርእስቱ ቴማ

ብምልዓል ትዝከር ዘላ።
ሓደ ካብቶም መሰረታዊ መትከላት ናይቲ ህዝቢ ኤርትራ፡ ስለ 

ሃገራዊ ናጽነትን ልዕላውነትን፡ ፍትሒ፡
ማዕርነት፡ ልምዓት፡ ብልጽግናን ሰላምን ዘሰላሰሎ ተጋድሎ፡ ኣከባቢ 

ካብ ብርሰትን ብከላን ብምድሓን
ንዚረጋገጽ ውሑስ ልምዓት ዕዙዝ ኣቓልቦ ዚህብ እዩ። ከምኡ ስለ 

ዝዀነ፡ ማዕረ እቲ ናጽነት
ንምምጻእ ዝተፈጸመ ጅግንነታዊ ገድልን ዝተረጋግጸ ዓወት 

ተጋዳሎን እናዘከርና፡ መበል 34 ዓመት
ናጽነት ንጽንብሎ ዘለና፣ ህሉዊ ወለዶ ኤርትራ ሕይወታዊ 

ብዙሕነት፡ ድሕነትን ጥዕናን ኣከባቢ ሃገሩ
ብምዕቃብ፡ ድሕነት ዓለምና ንምርግጋጽ ንዚካየድ ግሎባዊ መኸተ 

ዚከኣሎ ኬበርክት ዚኣትዎ
መብጽዓን ሰናይ ድልየትን ዜመልክት እውን እዩ።
ኣከባቢ ኤርትራ ካብ ብርሰትን ብከላን ንምንጋፍ፡ መንግስቲ ዓቢ 

ትዅረት ዝሃቦ ሃገራዊ ዕማም
ምእንቲ ኪዕወት ናይ ኵሉ ዜጋ ንቝሕ ተሳትፎ ወሳኒ እዩ። ኣብ 

ዚኣቱ ዘሎ ወርሓት ክራማት ኣበየ
ከባቢኡ ኪትገብር ንዝወጸ ሃገራዊ መደብ ትኽላ ኣግራብን ምዝላይ 

መሬትን ኵሉ ዜጋ ብንቕሓት
ኪሳተፍ፡ ምምሕዳራትን ካልኦት ዚምልከተን ትካላትን ድማ 

ንምስላጥ እቲ መደብ ምቹእ ኵነታት
ኣቐዲመን ፈጢረን ኪጸንሓ ሚኒስትሪ መሬት፡ ማይን ኣከባብን 

የዘክር።

መልእኽቲ ሚኒስትሪ መሬት ማይን ኣከባብንመልእኽቲ ሚኒስትሪ መሬት ማይን ኣከባብን
22 ግንቦት 202522 ግንቦት 2025

ዜና ሃማደኤ፡ ንጅግንነት ኤርትራዊት ጓል-
ኣንስተይቲ ዘንጸባርቕ መደብ ኣካዪዱ

ሃገራዊ ማሕበር ደቂኣንስትዮ 
ኤርትራ፡ ብምኽንያት ጽንብል መበል 
34 ዓመት ናጽነት፡ ንቕያን ጅግንነትን 
ኤርትራዊት ጓልኣንስተይቲ ኣብ ቃልሲ 

ንናጽነት፡ ምኽባር ልኡላውነትን ልምዓትን 
ዘንጸባርቕ መደብ፡ ብ20 ግንቦት ኣብ 
ኣስመራ ኣካዪዱ።

ኣብ’ቲ ላዕለዎት ሰበ-ስልጣን 
መንግስትን ግንባርን ዝተረኽቡሉ 
ጽንብል፡ ኣወሃሃዲት ናይ’ቲ ጽንብል 
ወ/ሮ ዛይድ መስፍን ኣብ ዘስመዓቶ 

ቃል፡ ዘላቒ ምዕባለ ደቂኣንስትዮ ኣብ 
ኩሉ ጽላታት ንምብራኽ፡ ሃማደኤ ምስ 
ኩሎም ናይ ስራሕ መሻርኽቱ ተወሃሂዱ 
ክሰርሕ ምጽንሑን ምህላዉን ብምሕባር፡ 

ተሳታፍነተን ኣብ ፖለቲካ፡ ንግዲ፡ ጥዕና፡ 
ትምህርቲ፡ ምሕደራን መሪሕነትን ዕብየት 
ከምዘመዝገበ ኣረዲኣ።

ኣብ’ቲ ኣጋጣሚ፡ ንጉዕዞ 10 
ዓመት ሃማደኤ ኣብ ልምዓታዊ 
መደባት፡ ከምኡ’ውን ንቕያን ጅግንነትን 
ኤርትራውያን ደቂኣንስትዮ ዝገልጽ 

ሰነዳዊ ፊልምን ሙዚቃን ዘጠቓልል ስነ-
ጥበባዊ መሰናድኦ ቀሪቡ።

እዚ ከም’ዚ’ሉ እንከሎ፡ ብምኽንያት 
ጽንብል ናጽነት ብ‘ማሕበር ትንሳኤ 

ኢደ-ጥበባውያን 
ደቂኣንስትዮ ዞባ 
ማእከል’ ዝተዳለወ 
ምርኢት ፍርያት፡ 
ብ19 ግንቦት ኣብ 
ከተማ ኣስመራ 
ጐደና ሰማእታት - 
ኣፍደገ ሚኒስትሪ 
ንግድን ኢንዱስትሪን 
ተኸፊቱ። 

እዚ ብ12 ኣባላት 
ዝተዳለወን ክሳብ 25 
ግንቦት ዝቕጽልን 
ምርኢት፡ ስርሓት 
ዕንቊ፡ ላኻ፡ ጨርቂ፡ 

ፈትሊ፡ ቅብኣ፡ ወረቐት፡ ዕንጸይቲ፡ ክሻን 
ማእለማን የጠቓልል።

ኣብ 2012 ዝተመስረተ ‘ማሕበር 
ትንሳኤ ኢደ-ጥበባውያን ደቂ-ኣንስትዮ 
ዞባ ማእከል’፡ ኣብ ትሕቲ ጽላል ሃማደኤ 
ተጠርኒፉ ይነጥፍ።

ዓንሰባ - ‘ቅነ ናጽነት ኣብያተ-ትምህርቲ’ ተኻዪዱ
ብምኽንያት ጽንብል ናጽነት፡ 

“ተመሃሮን ናጽነትን” ብዝብል ቴማ ብ13 
ግንቦት ዝፈለመ ‘ቅነ ናጽነት ኣብያተ-
ትምህርቲ’ ብ17 ግንቦት ብልዑል ማዕርግ 
ተዛዚሙ።

ኣብ ከተማ ከረን ኣብ ዝተኻየደ 
መዛዘሚ ስነ-ስርዓት፡ ስለ ናጽነት 
ንዝተኸፍለ ዋጋ፡ ከምኡ’ውን ንባንዴራን 
ሃገርን ዘንጸባርቕ ባህላውን ስነ-ጥበባውን 
መሰናድኦታት ብተመሃሮ ቀሪቡ።

ሓላፊ ጨንፈር ትምህርቲ ዞባ ዓንሰባ 
መምህር ክፍላይ ዓንደሚካኤል ኣብ ዘስመዖ 
ንዕላማ ናይ’ቲ ቅነ ዘብርህ ቃል፡ ሃገራዊ 
ክብርታት ኣብ ተመሃሮ ንምስራጽ፣ ናጽነት 
ንምምጻእን ልኡላውነት ንምውሓስን 
ዝተኸፍለ ዋጋ ንምርዳእ፣ ከምኡ’ውን 
ታሪኾምን መንነቶምን ብግቡእ ንምፍላጥ 
ኣገዳስነቱ ዕዙዝ ከምዝዀነ ኣነጺሩ።

ሓላፊ ኣብያተ-ትምህርቲ ንኡስ ዞባ 
ከረን መምህር ዮሴፍ ዑቕባስላሴ ብወገኑ፡ 

ቅነ ናጽነት ኣብያተ-ትምህርቲ ንሳልሳይ 
ዓመቱ ይጽንበል ምህላዉ ብምግላጽ፡ 
“ናይ ሎሚ ዓመት ፍልይ ዘብሎ፡ ዝሓሸ 
ምድላዋት ዝተገብረሉ ብምዃኑ’ዩ” ክብል 
ኣነጺሩ።

ቅነ ናጽነት ኣብያተ-ትምህርቲ፡ 
ዝተፈላለየ ባህላዊ መደባት፡ ስእላዊ 
ምርኢት፡ በብዓውደ ትምህርቱ ዝቐርብ 
ውድድራት፡ ምህዞን ሰንዓን ካልእን 
የጠቓልል።

ኮ/ጥሪትን ዘራእትን፡ ውሕስነት መግቢ ኣብ ምርግጋጽ ልዑል ኣበርክቶ ይገብር
ኣብ ትሕቲ ኮርፖረሽን ጥሪትን 

ዘራእትን ዝነጥፋ ፕሮጀክትታት ሕርሻ፡ 
ውሕስነት መግቢ ንምርግጋጽ፡ ጠለብ 
ዕዳጋታት ንምምላእ፡ ከምኡ’ውን ናይ 

ስራሕ ዕድል ኣብ ምፍጣር ልዑል ተራ 
ይጻወታ ከምዘለዋ፡ ዋና ኣካያዲ ስራሕ 
ናይ’ቲ ኮርፖረሽን ሜጀር ክብርኣብ 
ኣብርሃም ሓቢሩ።

ብምኽንያት ጽንብል ናጽነት ኣብ ዝሃቦ 
ሓበሬታ፡ ሜጀር ክብርኣብ፡ ኣብ ዝሓለፈ 
ዓመታት ኣብ ምፍራይ ኣሕምልቲ፡ 
ፍረታት፡ ጸባን ውጽኢት ጸባን፡ ከምኡ’ውን 

ስጋን ሳልሳን ዝምስገን ስራሓት ከም 
እተሰላሰለ ኣፍሊጡ።

ዝፈሪ ምህርቲ ሕርሻ፡ ኣብ ኮለጃትን 
ኣሕደርቲ ኣብያተ-ትምህርትን ንዝርከቡ 
ተመሃሮ፡ ንመዓስከር ሳዋ፡ ንመኮነን ጥዕና 
ሚኒስትሪ ምክልኻል፡ ከምኡ’ውን ንትካላት 
ዕደናን ንህዝብን ብስሩዕን ብርትዓዊ 
ዋጋን ከምዝከፋፈል ብምጥቃስ፡ በብእዋኑ 
ብዝዋደድ ዘሎ ትሕተ-ቅርጽን ኣብ ዓቕሚ-
ሰብ ተደሊቡ ብዘሎ ተመኩሮን፡ ፍርያት 
ብዓይነትን ብዝሕን ዕብየት የመዝግብ 
ከምዘሎ ኣረዲኡ።

ኣብ ዓዲ-ጓዕዳድ፡ ኣለቡን ባጽዕን 

ዝተዋደደ ዝሑል መኽዘናት፣ ኣብ ዞባ ጋሽ-
ባርካ ዝርከብ ፋብሪካ ሳልሳ፣ ኣብ ባጽዕ ዘሎ 
ቱቦታት ማይን መዐሸጊ እስቃጥላታትን 
ዘፍሪ ፋብሪካ፣ ኣብ ሓልሓለ ዝርከብ 
ዘመናዊ መሕለቢ ከብቲ፣ ከምኡ’ውን ኣብ 
ደረጃ ምዝዛም ዝበጽሐ መመስርሒ መግቢ 
እንስሳን ጸባን፡ ገለ ካብ’ቲ ምህርቲ ብዓይነትን 
መጠንን ንምዕባይ ድርኺት ዝፈጥር ምዃኑ 
ዝሓበረ ሜጀር ክብርኣብ፡ ንሓረስቶት 
ኣገልግሎት ማሕረስ ብትራክተራት፡ ነጻ 
ኣገልግሎት ሕክምና እንስሳን ቀረብ ዘርእን 
ብምግባር ፍርያት ሕርሻ ንምዕባይ’ውን 
ይስራሕ ከምዘሎ ገሊጹ።

ተስፊት ሓጐስ

ታሪፍ ከም ንግዳዊ መሳርሒ ኣመሪካ“ኣብ መዝገበ ቃላት ኣዝየ ዝፈትዋ ቃል 
እንታይ እያ! ታሪፍ።” “ንዓይ፡ ኣዝያ 
ዝበለጸት ቃል ታሪፍ’ያ።” 
እዚ መግለጺታት፡ ዶናልድ ትራምፕ 

ንኻልኣይ እብረ ክምረጽ ኣብ ዘካይዶ ዝነበረ 
ጎስጓስ ካብ ዝበሎ’ዩ። ፕረዚደንት ኮይኑ ምስ 
ተመርጸ ድማ ታሪፍ፡ ንግዳዊ መሳርሒ 
ምምሕዳሩ ከም ዝኸውን ዝተፈልጠ ነበረ። 
ኣብ ካልኣይ ወርሒ ስልጣኑ ኣድማሳዊ 
ታሪፍ ኣብ ኣለምኒዩምን ሓጺንን፡ ድሕሪ 
ሓደ ወርሒ ኣብ መኪናን ኣካላት መኪናን፡ 
ኣብታ መዓልቲ ሓርነት ዝሰመያ 2 
ሚያዝያ 2025 ድማ ትጽቢት ዘይተገብረሉ 
መጠን ታሪፍ ብምእዋጅ ንመረጽቱ 
ዝኣተዎ መብጽዓ ፈጸመ - ምስ ኣመሪካ 
ኣብ ዘካይድኦ ናይ ኣቕሓ ንግድ ይኸስባ 
ኣለዋ ኣብ ዝበለን ሃገራት ካብ 11 ክሳዕ 

50 ሚእታዊ ዝበጽሕ መፈዳደዪ (reciproc-
cal) ታሪፍ፡ ኣስዒቡ’ውን ንኹለን ሃገራት 
ዝምልከት 10 ሚእታዊት ኣድማሳዊ ታሪፍ 
ኣወጀ። 
ብፕረዚደንት ትራምፕ ንዝተወስደ ናይ 

ታሪፍ ውሳነታት ዝተዋሃቦ ግብረ-መልሲ 
ዝተፈላለየ እዩ። ዝበዝሓ ካብተን ታሪፍ 
ዝተበየነለን ሃገራት ነቲ ስጉምቲ ዘለወን 
ታቓውሞ ብዝተፈላለየ ኣገባብ ገሊጸን 
እየን። ፈለማ ነቲ ስጉምቲ ቅኑዕን ጠቓምን 
ከምዘይኮነ ብምምልካት እቲ ውሳነ ዳግመ-
ግምት ክግበረሉን ብምይይጥ ክፍታሕን 
ጠለብ ኣቕሪበን። ጠለበን ለውጥን ፋይዳን 
ምስ ሰኣነ ግን ከም መልሰ-ግብሪ ካብ ኣመሪካ 
ናብ ሃገረን ኣብ ዝኣቱ ኣቕሓ ታሪፍ ዝኣወጃ 
ኣለዋ። ሓንቲ ካብተን ተመጣጣኒ ታሪፍ 
ኣብ ልዕሊ ኣመሪካ ዝተግበራ ቻይና’ያ። 
ፕረዚደንት ትራምፕ’ውን ንውሳነ ቻይና 
ብተወሳኺ ታሪፍ’ዩ መሊሱሉ። ቀጺሉ ከኣ 
ተራእዩ ናብ ዘይፈልጥ መጠን ዓሪጉ።     
ታሪፍ ከም ንግዳዊ መሳርሒ ንዝተፈላለየ 

ዕላማ ከም ዝትግበር ይፍለጥ። ምንጪ 
እቶት መንግስቲ ንምዕባይ ከምኡ’ውን 

ሃገራውያን ኣፍረይቲ ትካላት ንምድጋፍ፡ 
ዕዳጋ ንምውሓስን ንምትብባዕን ቀንዲ ካብ 
ዝጥቀስ ዕላማታት ምትግባር ታሪፍ’ዩ። 
ፕረዚደንት ትራምፕ፡ ንኣመሪካ መሊስካ 
ሓያል ምግባር ዝብል ሸቶኡ ኣፍራዪ ቁጠባ 
ብዘቐድም ንግዳዊ ፖሊሲ ብቐሊሉ ከም 
ዝብጻሕ ይኣምን። ምኽንያቱ ይብል፥ 
• ኣፍራዪ ቁጠባ ልዑል ደሞዝ 

ዝርከቦ ቁጠባ’ዩ። ኣብ መስንዕ ካብ ዘሎ 
ስራሕ ዝርከብ ክፍሊት ደሞዝ ኣብ 
ካልእ ጽላት ካብ ዝርከብ ብኣስታት 10 
ሚኢታዊት ይዓቢ። 
• ኣፍራዪ ቁጠባ ንኹሉ ዝኸውን 

ስራሕ ናይ ምፍጣር ዓቕሚ ኣለዎ። መስንዕ 
ናብ ካልኦት ጽላት እንተላይ ናብ ኣገልግሎት 

ብዝልሕም እወታዊ ጽልዋኡን ንቑጠባ 
ብዝህቦ ኣጠቓላሊ ረብሓን ዝተፈልጠ’ዩ።
• ኣፍራዪ ቁጠባ ንምህዞን 

ምሕየሻን ጠቓሚ’ዩ። ትካላት መስንዕ ናብ 
ኣመሪካ ዳግም ተመሊሰን ከም ዘፍርያ 
ዝገብር ንግዳዊ ፖሊሲ ምኽታል፡ ኣብ 
ምዕባይ ተክኖሎጅያዊ ዓብላልነት ኣመሪካ 
ተራኡ ወሳኒ’ዩ።
• ኣፍራዪ ቁጠባ ወሳኒ ዓንዲ ሃገራዊ 

ምክልኻል’ዩ። ኣመሪካ ንኻልኣይ ኲናት 
ዓለም ዝተዓወተትሉ ብኢንዱስትርያዊ 
ስልጣነኣ እኳ እንተኾነ ሕጂ ግን መሳንዓ 
ማህሚኑ’ዩ ዘሎ።
ኣመሪካ ክትክተሎ ዝጸንሐት ዘሰንብድ 

መገዲ ንምቕያር፡ ሰለስተ ነገራት ከረጋግጽ 
ዝኽእል ስትራተጅያዊ ውህደት ዘለዎ 
ንግዳዊ ፖሊሲ ከም ዝጥለብ ፕረዚደንት 
ትራምፕ ይገልጽ። እተን ክጭበጣ 
ዝድለያ ዕላማታት ድማ ምዕባይ ኣበርክቶ 
መስንዕ ኣብ ጃምላ ሃገራዊ እቶት፣ 
ምዕባይ ማእከላይ (median) ሓቀኛ እቶት 
ስድራቤታትን ምንካይ ኣብ ንግድ ኣቑሑ 

ዘሎ መጠን ጉድለት ኣመሪካን እየን።
ገለ ተንተንቲ ግን እቲ ዝተወሰነ ታሪፍ 

ካብዚ ዝተገልጸ ኣተሓሳስባ ዝፍለየሉ 
መዳያት ከም ዘሎ የመልክቱ። ንኣብነት 
ኣብ ልዕሊ ካናዳ ዝተወሰነ ምስ ፈንታኖል 
ዝተሓሓዝ ታሪፍ ከምኡ’ውን ኣብ ልዕሊ 
መክሲኮ ዝተወሰነ ምስ ጉዳይ ዘይሕጋውያን 
ስደተኛታት ዝተሓሓዝ ታሪፍን የቕርቡ። 
ብኣጠቓላሊ፡ ፕረዚደንት ትራምፕ ንታሪፍ 
ከም መዕበዪ ምንጪ እቶት መንግስቲ ድዩ 
ዝርእዮ ወይስ ምስ ሃገራት ኣብ ዘካይዶ 
ዘተ ድርኺት ንምፍጣር ወይ’ውን ነቲ 
ናብ ቻይና ሳጊሙ ዘሎ ትካላት መሳንዕ 
ናብ ኣመሪካ ንምምላስ ንጹር ኣይኮነን 
ዝብሉ’ውን ኣይተሳእኑን። ንታሪፍ ከም 
ቁጠባዊ መሳርሒ ካብ ዘተኩረሉ ኣስታት 
ሓደ ዕቑድ ኣቑጺሩ ዘሎ ፕረዚደንት 
ትራምፕ ግን ውጽኢታዊ’ዩ ዝብል 
ገምጋም’ዩ ዘለዎ።
ቀዳማይ እብረ ምምሕዳር ትራምፕ፡ 

ታሪፍ ቁጠባውን ስትራተጅያውን ሸቶታት 
ንምጭባጥ “ኣድማዒ መሳርሒ” ምዃኑ 
ዝተረጋጸሉ’ዩ ብምባል ቤተ-መንግስቲ 
ኣመሪካ ገሊጹ። ከም ቀንዲ ዒላማ ዝተራእየ 
ድማ ካብ ቻይና ዝኣቱ ፍርያት ነበረ። ኣብ 
መሕጸቢ ማሽን ዝተገብረ ካብ 20-50 
ሚእታዊት ታሪፍ ከምኡ’ውን ኣብ ጸሓያዊ 
ሰሌዳ ዝተገብረ ኣስታት 30 ሚእታዊት 
ታሪፍ ብቐንዱ ኣፍረይቱ ንዝኾና ቻይናን 
ደቡብ ኮርያን እዩ ጸልዩወን። ብኣንጻሩ፡ 
ቀዳማይ ምምሕዳር ትራምፕ ኣብ ልዕሊ 
ቻይና ዝተኸተሎ ፖሊሲታት ንዝና 
ኣመሪካ ኣብ ዓለም ዝሃሰየ፡ ንቻይና ዝጥቀስ 
ጉድኣት ዘየስዓበላ ከምኡ’ውን ንንግዳዊ 
ዕብየትን ቊጠባ ምትእስሳርን ቻይና ምስ 
ካልኦት ሃገራት ክድርት ዘይከኣለን’ዩ 
ዝብል ገምጋም’ውን ኣሎ። ነዚ መሰረት 
ብምግባር፡ ምምሕዳር ባይደን፡ ኣብ ጉዳይ 
ቻይና ኣሰር ፖሊሲ ምምሕዳር ትራምፕ 
እንተደኣ ተኸቲሉ ውጽኢቱ ድኽምቲ 
ኣመሪካ፡ ሓያል ቻይና ከምኡ’ውን ካብ 
ምስ ኣመሪካ ምስ ቻይና ጽኑዕ ዝምድና 
ዘለወን ሃገራት ዝበዝሓላ ዓለም ክትከውን’ያ 
ብምባል መጠንቀቕታ ኣቕሪቦም ነይሮም። 
ምምሕዳር ባይደን ግን ትራምፕ ካብ 
ዘንጸፎ ሓዲድ ኣይወጸን - ጉዕዞኡ ብእኡ’ዩ 
ቀጺሉ።
ትራምፕ፡ ኣብ ኩሉ ነገር ግጉይ ክንሱ 

ኣብ ጉዳይ ቻይና ግን ቅኑዕ’ዩ ዝብል 
ብፖለቲከኛታት ክልቲአን ሰልፍታት 
ተቐባልነት ዝነበሮ ግንዛብ ኣብ ዋሽንግተን 
ነበረ። መርገጺ ትራምፕ፡ ከም ኣፈኛ 

ባይቶ ኣመሪካ ዝነበረት ናንሲ ፐሎሲን 
ኣባል ባይቶ ዝኾነ ቹክ ሽመርን ዝኣመሰሉ 
ዓበይቲ ፖለቲከኛታት ሰልፊ ደሞክራትስ 
ከይተረፉ ዝመጎስዎ’ዩ። “ቅድሚ ሕጂ 
ካብ ዝነበሩ ምምሕዳራት ኣብ ልዕሊ ቻይና 
ተሪር ስጉምቲ ክትወስድ ብምጅማርካ 
ነድንቐካ...(ብቻይና) ትርጉም ዘለዎ ሕድገት 
እንተዘይተገይሩ ድማ ኣብ መርገጺኻ 
ክትጸንዕ ንምሕጸነካ” ዝብል ደብዳበ ብሰለስተ 
ኣባላት ሰልፊ ደሞክራትስን ባይቶን ናብ 
ፕረዚደንት ትራምፕ ተጻሕፈ። እዚኢታት፡ 
ምምሕዳር ባይደን ዝተፈልየ መገዲ 
ንክኽተል ዘጸገመን ኣብ ልዕሊ ቻይና ዝነበረ 
ሓያለይ መርገጺታት ትራምፕ ከምዝነበሮ 
ከም ዝቕጽሎ ዘግሃደን ነበረ። ከምኡ ምግባር 
ንዕኡ ትራምፕ ቊ.2 ንኣመሪካ ከኣ ናብ 
ዕንወት ዘምርሕ’ዩ እናተባህሎ ድማ ተግበሮ።
ምምሕዳር ባይደን ኣብ ጉዳይ ቻይና 

ኣሰርን መንፈስን ትራምፕ ዝስዕብ 
ምዃኑ ዘግሃደሉ ድማ ኣማኻሪ ሃገራዊ 
ድሕነት ጄክ ሱሊቫን ንትሕዝቶ “ሓድሽ 
ስምምዕ ዋሺንግተን” ኣመልኪቱ ኣብ 
ዝሃቦ መግለጺ’ዩ። ንምውህሃድ ሃገራውን 
ዓለምለኻውን ቁጠባዊ ፖሊሲ ኣመልኪቱ 
ኣብ ዝተዛረቦ፡ እቲ ዝተፈጥረ ዓለማዊ 
ቁጠባዊ ስርዓት ናብ ሰፊሕ ብልጽግና ከም 
ዝመርሐ ብምእማን ኣብዘን ቀረባ ዕቑድ 
ዝተቐልቀለ ብድሆታትን ድኽመታትን 
ናይቲ ስርዓት’ውን ኣመልከተ። ናጻ ንግድ፡ 
ናጻ ዕዳጋን ምእላይ ቁጽጽር ዝብላ ኣምራት 
ናይዚ ማኒፈስቶ ቀዳምነት ኣይኮናን። እዚ ከኣ 
ዓቢ ለውጢ ናይ ኣመለኻኽታ’ዩ። “ሓድሽ 
ስምምዕ ዋሺንግተን” ርትዓውን ንኹሉ 
ዘርብሕን ዓለማዊ ቁጠባዊ ስርዓት ንኽህሉ 
ዝዓለመ ብምዃኑ ንኣመሪካ ወይ ንምዕራብ 
ዘለዎ ፍሉይነት’ውን ኣመልከተ። ኣርባዕተ 
መሰረታውያን ብድሆታት ኣመሪካ ኢሉ 
ዝጠቐሰን ድማ ምብሕጓግ ኢንዱስትርያዊ 
መሰረት ኣመሪካ፡ ኣብ ስትራተጅያዊ 
ውድድር (ብሕልፊ ምስ ቻይናን ሩስያን) 
ንሓድሽ ጂኦፖለቲካውን ቁጠባውን ሃዋሁ 
ምርዓም፡ ክሊማዊ ቅልውላውን ዘይምዕሩይ 
ናብራ (inequality) ምዃነን ጠቒሱ። 
ኣኽኣሊ ንዝኾነ ተክኖሎጂ ምክልኻልን ካብ 
ቻይና ንዝመጽእ ውድድር ምምሕዳር’ውን 
ከም ዘድሊ ጠቒሱ። ንንግድ ዝተዋህበ 
ኣተኩሮ ድማ እቲ ማኒፈስቶ ኣብ ታሪፍ 
ካልእን ንግዳዊ ከለላን ከም ዝምርኮስ 
የመልክት።
ብኣጠቓላሊ ኣመሪካ፡ ብዓቐንን ዒላማ 

ዝገበረተን ሃገራትን ድኣ ይፈላለ እምበር 
ታሪፍ ኣካል ንግዳዊ ፖሊሲኣ ብምግባር 

ንቑጠባኣ ኣብ ምድራኽ ብግሁድ 
ክትሰርሓሉ ካብ ትጅምር ሓደ ዕቑድ ኮይኑ 
ኣሎ። እዚ ተግባር ንኣመሪካ ብኣብነት ናይ 
ናጻ ንግድ ንዝፈልጣ ሰብ ዘደንጹ ክኸውን 
ይኽእል’ዩ። እንተኾነ ኣመሪካ ካብ ምፍጣራ 
ጀሚራ ንታሪፍ ከም መሳርሒ ቁጠባዊ 
ዕብየትን መዓንተሪ እግሪ-ዝተኽላ ትካላታን 
ተጠቒማትሉ’ያ። ነዚ ሜላ ኣብ ኣመሪካ 
ዝጀመረን ሰረት ከም ዝሕዝ ዝገበረን ድማ 
ኣለክሳንደር ሃሚልተን’ዩ።                   
ኣለክሳንደር ሃሚልተን ፈላሚ ኣቦ ቁጠባ 

ኣመሪካ ተባሂሉ ዝግለጽ ኮይኑ ንቁጠባዊ 
መስርሕ ኣመሪካ ብፍልጠትን ፖለቲካን 
ዝመርሐ’ዩ። ንዕብየት ኢንዱስትሪ፡ ንግድን 
ኣገልግሎት ባንክን ዝድግፍ ፖሊሲታት 
ቀዳምነት ብምሃብን ብምድራኽን ከኣ 
ይፍለጥ። ሸቶኡ፡ ኣብ እዋኑ እግሪ ይተክል 
ንዝነበረ ኢንዱስትሪ ኣመሪካ ካብቲ ኣዝዩ 
ተወዳዳሪ ዝነበረ ፍርያት እንግሊዝ 
ንምክልኻል ንቑጠባ ኣመሪካ ዳግም 
ምህንዳስ ነበረ - ነቲ ‘መጻወቲ ሜዳ’ ቁሩብ 
ቅንን ዝበለ ምግባሩ። ነቲ ሜዳ ንምቕናን፡ 
ታሪፍ ከም መሳርሒ ተመርጸ። ኣብ 1816፡ 
መጠን ታሪፍ ኣመሪካ ናብ ኣስታት 25% 
ደየበ። ኣብቲ እዋን ንዝነበረ ልዑል ክፍሊት 
መጐዓዝያ ባሕሪ ኣብ ግምት ብምእታው 
እቲ ስጉምቲ ኣዝዩ ዓቢ ናይ ምክልኻል 
ተግባር (proctectiocnism) ከምኡ’ውን 
ምንጪ መንግስታዊ ኣታዊ ዘዕቢ ነበረ። 
ተቓውሞ ኣመሪካውያን ሓረስቶት ይኹን 
ምሒር ቅሬታ እንግሊዝ’ውን ነቲ መጠን 
ኣየውረዶን። ኣብ ፈደራውነት ንዝኣምን 
ሰልፊ ብዓል ሃሚልተን ዝተክአ ሰልፊ 
ብዓል ቶማስ ጀፈርሰንን ማዲሰንን እውን 
እንተኾነ ነቲ ቊንጹብ መንግስትን ቀዳምነት 
ንሕርሻ ዝብል መትከልን ከም ዘይሕሰብ 
ተድላ ቆጺሩ፡ ኣብ ኢንዱስትሪ ብምትኳር 
ነቲ ንዕኡ ዘተባብዕ ፖሊሲታት እንተላይ 
ታሪፍ ቀጸሎ። ኣመሪካ ድማ ናይ መስንዕ 
ዓቕማ ከተዕቢ፡ ቁጠባኣ ከተሓይልን ድሕሪ 
ካልኣይ ኲናት ዓለም ድማ ዓለማዊት ሓይሊ 
ክትከውን ከኣለት። 
ሎሚ ኸ ታሪፍ ይኹን ካልእ ፖሊሲታት 

ድሕሪ ካልኣይ ኲናት ዓለም ንዝተጎናጸፈቶ 
ልዕልና ክፈጥረላ ይኽእል ዶ? ከም 
ግምትን ትጽቢትን ብዙሓት እቲ መልሲ 
ኣይፋል’ዩ። ድሕሪ ሕጂ ኣመሪካ ኣብ 
ዓለም ቀዳመይቲ ዶ ካልኣይቲ ትኸውን 
ኣይኮነን እቲ መሰረታዊ ጉዳይ። ኣመሪካ 
ዝገበረት እንተገበረት ድሕሪ ካልኣይ ኲናት 
ዓለም ከም ዝነበራ ቁጽጽርን ጽልዋን 
ኣይክህልዋን’ዩ። ኣመሪካን ኣመሪካውያንን 
ድማ ነዚ ሓቂ ክቕበልዎ ንዓለማዊ ሰላምን 
ብልጽግናን ኣገዳሲ ምዃኑ ይግለጽ።

ንግዳዊ ከለላ - ኣብ ካልኦት ሃገራትእንግሊዝ ናይ ጸምሪ ኢንዱስትሪኣ 
ንምምዕባል ኣብ 1300ታት ዝተፈላለየ 
ፖሊሲታት ኣወጀት። ኢንዱስትሪኣ ብልጫ 
ምእንቲ ክህልዎ ከኣ ዝተፈላለየ ስጉምትታት 
ወሰደት። ገለ ካብቲ ዝጥቀስ ታሪፍ፡ ድጎማ 
ከምኡ’ውን ክኢላታት ሰራሕተኛ ካብ ናይ 
ወጻኢ መስንዓት ጉሒልካ/ሓቢልካ ናብ 
እንግሊዝ ምምጻእ ነበረ። እዚ ኣገባብ ኣብ 
ምድራኽ ቁጠባዊ ምዕባለ ልሙድ ተግባር 
ኮይኑ እግሪ ንዝተኽላ ኢንዱስትሪታት ናይ 
ምትብባዕ ስትራተጂ እዩ። እዚ፡ ሓንቲ ሃገር 
ሓደስቲ ትካላት መስንዕ ኣብ ዓለማዊ ዕዳጋ 
ናይ ምውድዳር ብቕዓት ክሳብ ዘጥርያ 
ናይ ምክልኻልን ምድጓምን ስትራተጂ’ዩ። 
ኣብ 1700ታት’ውን እንግሊዝ ተወሰኽቲ 
ኢንዱስትሪታት ንምምዕባል ተመሳሳሊ 
ስጉምትታት ተግበረት። ኣብ 1800ታት 
ድማ እንግሊዝ ብተክኖሎጅን ኢንዱስትርን 
መራሒት ዓለም ኮነት። ኣብ 1846፡ 

ኣንፈታ ናብ ናጻ ንግድ ከተቕንዕ እንከላ 
ድማ ነቲ ዝነበራ ብልጫ ንምድራዕን 
ምዕባለ ተወዳደርቲ ኢንዱስትሪታት ካብ 
ኤውሮጳውያን መቐናቕንቲ ንምድኻምን 
ዝተሃንደሰ ነበረ። ኣዝዩ ዝቐርጠወ 
ኢንዱስትሪታት ዝውንን ዓለማዊ መራሒ 
እንተኾይንካ ናጻ ንግድ ንቑጠባኻ ከርብሕ 
እንከሎ ንኢንዱስትሪ ካልኦት ሃገራት ከኣ 
ዘዳኽም’ዩ።
ናይ እንግሊዝ ኣብነት ማለት ሓደስቲ 

ኢንዱስትሪታተን ምስ ገዳይም 
ኢንዱስትሪታት ካልኦት ሃገራት ናይ 
ምውድዳር ዓቕሚ ክሳብ ዘጥርያ 
ምሕብሓብ/ምክልኻል ብብዙሓት ሃገራት 
ተሳዒቡ’ዩ። ሕቡራት መንግስታት ኣመሪካ 
ኣብ 1780 ካብ እንግሊዝ ናጻ ምስ ኮነት’ያ 
ነዚ እግሪ ንዝተኽላ ኢንዱስትሪታት ናይ 
ምትብባዕ ስትራተጂ ተግቢራቶ። ተላምን 

ፈላምን ጸሓፊ ግምጃ ኣመሪካ ኣለክሳንደር 
ሃሚልተን ድማ ኢንዱስትሪታት ኣመሪካ 

ንኽምዕብላን ምስ ናይ እንግሊዝ 
ንኽወዳደራን ምእንቲ ንዕአን ዝከላኸል 

ታሪፍ ከእቱ ንኮንግረስ ብዓወት ዘእመነ’ዩ። 
ኣብ ጀርመን፡ መንግስቲ ድጎማ ሂቡ ጥራይ 
ዘይኮነ ብእኡ ዝውነና ሓያለይ ናይ መስንዕ 
ትካላት ተኺሉ። ፈረንሳ፡ ምስ ብርጣንያ 

ዝነበራ ተክኖሎጅያዊ ፍልልይ 
ንምጽባብ ኣብ ኢንዱስርያዊ 
ስለያን ንብርጣንያውያን ክኢላታት 
ስራሕ ኣብ ምቑጻርን ተጸሚዳ 
ከም ዝነበረት ይፍለጥ። ሃገራት 
ቁጠባአን ንምብርባርን ተክኖሎጅያዊ 
መሪሕነት ንዘለወን ሃገራት ንምርካብን 
መንግስተን ንኢንዱስትርያዊ ምዕባለ 
ሓብሒበንን ኣተባቢዐንን እየን። 
ከም ስዊዘርላንድ ዝኣመሰላ ድሮ 
ብተክኖሎጂ ማዕቢለን ዝነበራን ኣብ 
ገዚፍ ዕዳጋ ካልኦት ሃገራት ክሸጣ 
ዝደልያን ንኣሽቱ ሃገራት ጥራይ እየን 
ኣብ እዋን ኢንዱስትርያዊ ገስጋሰን 
ፖሊሲታት ናጻ ንግድ ተኸቲለን።

1ይ ቤት-ፍርዲ መንደፈራ

ወ/ሮ ደያና ኣማኑኤል እያሱ፡ ብዓል ቤተይ 
መርጌታ ሳሙኤል ኪዳነ ሃይለ ስለዝዓረፈ፡ 
ንዓይ ናይ መጻምዲ መሰለይ ይተሓለወለይ፡ 
2 ደቅና ድማ ወረስቲ ምዃኖም 
ይረጋገጸሎም ስለ ዝበለት፣ ዝቃወም እንተሎ፡ 
ን18/6/25 ኣብ ቤ/ፍ ይቕረብ።

ልዋም ፍስሃ በሪሁ ምባል ተሪፉ፡ ስምረት 
ፍስሃ በሪሁ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን18/6/25 ኣብ 
ቤ/ፍ ይቕረብ።

ወ/ሮ ፍዮሪ ኣማኑኤል፡ ወደይ ሜሮን 
ተወልደ ስለዝዓረፈ፡ ኣነ ምስ ብዓል ቤተይ 
ጥራይ ወረስቲ ምዃንና ይረጋገጸልና ስለ 
ዝበለት፣  ዝቃወም እንተሎ፡ ን2/7/25 ኣብ 
ቤ/ፍ ይቕረብ።

ነስረዲን ኣሕመድ ሰዓድ ምባል ተሪፉ፡
ነስረዲን ሰዓድ መሓመድኣማን ተባሂሉ 
ይተኣረመለይ ስለ ዝበለ፣ ዝቃወም እንተሎ፡ 
ን11/6/25 ኣብ ቤ/ፍ ይቕረብ።

ኣቶ የማነ ሊባኖስ ኣርኣያ፡ ኣቦሓጎና ኣርኣያ 
ይሕደጎ ተኽላይን እኖሓጎና ለተማርያም 
መኮነን ሞባእን ስለዝዓረፉ፡ ኣነ ምስ 32 ደቂ 
ደቆም ንወለድና ተኪእና ኣብ ዝንቀሳቐስ 
ይኹን ዘይንቀሳቐስ ንብረት ወረስቲ 
ምዃንና ይረጋገጸልና ስለ ዝበለ፣ ዝቃወም 
እንተሎ፡ ን11/6/25 ኣብ ቤ/ፍ ይቕረብ።

1ይ ቤት-ፍርዲ ደቀምሓረ
ከሳሲ ሃይለማርያም ተስፋማርያም፡ ተኸሳሲ 
ነጋሲ ዑቕባገዮርጊስ ተወልደ፡ ክሲ ቀሪቡልካ 
ስለዘሎ፡ ብኣካል ወይ ብሕጋዊ ወኪል 
ን12/6/25 ኣብ ቤ/ፍ ቅረብ።

1ይ ቤት-ፍርዲ ዓዲ ዃላ

ቅሳነት መንግስትኣብ ብርሃነ ምባል ተሪፉ፡ 
ኣራንሽ መንግስትኣብ ብርሃነ ተባሂሉ 
ይተኣረመለይ ስለ ዝበለት፣ ዝቃወም እንተሎ፡ 
ን6/6/25 ኣብ ቤ/ፍ ይቕረብ።

ሚልክያስ ሚልዮን ዮሴፍ ምባል ተሪፉ፡ 
ደጀን ሚልዮን ዮሴፍ ተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን6/6/25 ኣብ 
ቤ/ፍ ይቕረብ።

ኪዳነ ጉዕሽ ወልደማርያም ምባል ተሪፉ፡ 
ኤፍሬም ጉዕሽ ወልደማርያም ተባሂሉ 
ይተኣረመለይ ስለ ዝበለ፣ ዝቃወም እንተሎ፡ 
ን6/6/25 ኣብ ቤ/ፍ ይቕረብ።

1ይ ቤት-ፍርዲ ሰገነይቲ

ሓጎስ ተወልደ ኣብርሃም ምባል ተሪፉ፡ 
ሓጎስ ኣብርሃም እምባየ ኣመናይ ተባሂሉ 
ይተኣረመለይ ስለ ዝበለ፣ ዝቃወም እንተሎ፡ 
ን6/6/25 ኣብ ቤ/ፍ ይቕረብ።

1ይ ቤት-ፍርዲ ዓረዛ

ብስራት ተወልደ ገብሩ፡ ኣደይ ብርኽቲ 
ተስፋጼን እምነቱ ስለዝዓረፈት፡ ኣነ ምስ 3 
ኣሕዋተይ ወረስቲ ምዃንና ይረጋገጸልና 
ስለ ዝበለት፣ ዝቃወም እንተሎ፡ ን9/6/25 ኣብ 
ቤ/ፍ ይቕረብ።

 1ይ ቤት-ፍርዲ ጸሮና

ምልእተ ሓድሽ እምባየ ምባል ተሪፉ፡ ልዋም 
ሓድሽ እምባየ ተባሂሉ ይተኣረመለይ ስለ 

ዝበለት፣ ዝቃወም እንተሎ፡ ን17/6/25 ኣብ 
ቤ/ፍ ይቕረብ።

ሮዳስ ዘርኡ ኪሮስ ምባል ተሪፉ፡ ፍርቱና 
ዘርኡ ኪሮስ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን17/6/25 ኣብ 
ቤ/ፍ ይቕረብ።

1ይ ቤት-ፍርዲ ማይ ምነ

ማጀር መናኑ በየነ ምባል ተሪፉ፡ ማጀር 
ዕቕባዝጊ በየነ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን10/6/25 ኣብ 
ቤ/ፍ ይቕረብ።

1ይ ቤት-ፍርዲ ሰንዓፈ

ፍስሃ ሃይሉ መዝገቦ ገብረመድህን ምባል 
ተሪፉ፡ ፍስሃ ሃይለ መዝገቦ ገብረመድህን 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን10/6/25 ኣብ ቤ/ፍ ይቕረብ።

ከሳሲት ሳሮን ዮሴፍ ገብረማርያም፡ ተኸሳሲ 
ሚልክያስ ተስፋይ ፍስሃ፡ ናይ ሓዳር ክሲ 
ቀሪቡልካ ስለዘሎ፡ ብኣካል ወይ ብሕግዊ 
ወኪል ን28/5/25 ኣብ ቤ/ፍ ቅረብ። 
እንተዘይቀሪብካ፡ ጉዳይካ ኣብ ዘየለኻሉ ክረአ 
ምዃኑ ነፍልጥ።

1ይ ቤት-ፍርዲ ጊንዳዕ

ዮዲት ልጃም ነጋሲ፡ ስም ወደይ ኣማን 
ሬድዋን ዑስማን ምባል ተሪፉ፡ ዳይመንድ 
ክብርኣብ ወልደገርግሽ ተባሂሉ ይተኣረመለይ 
ስለ ዝበለት፣ ዝቃወም እንተሎ፡ ን12/6/25 
ኣብ ቤ/ፍ ይቕረብ።

1ይ ቤት-ፍርዲ ባጽዕ

ጃምዕ ዑስማን ኢብራሂም ምባል ተሪፉ፡ 
ጀምዒያ ዑስማን ኢብራሂም ተባሂሉ 
ይተኣረመለይ ስለ ዝበለት፣ ዝቃወም እንተሎ፡ 
ን16/6/25 ኣብ ቤ/ፍ ይቕረብ።

ዓሊ ኢብራሂም ሓይደር ምባል ተሪፉ፡ 
ዓሊ ኢብራሂም መሓመድዓሊ ተባሂሉ 
ይተኣረመለይ ስለ ዝበለ፣ ዝቃወም እንተሎ፡ 
ን10/6/25 ኣብ ቤ/ፍ ይቕረብ።

ፋጥና ሙሳ መሓመድዓሊ፡ ስም ወደይ 
ሓምድ እድሪስ መሓመድዓሊ ምባል ተሪፉ፡ 
መሓመድ እድሪስ መሓመድዓሊ ተባሂሉ 
ይተኣረመሉ ስለ ዝበለት፣ ዝቃወም እንተሎ፡ 
ን10/6/25 ኣብ ቤ/ፍ ይቕረብ።

1ይ ቤት-ፍርዲ ከረን

ከሳሲት ወ/ሮ ዮዲት ተስፋሚካኤል 
ክፍለማርያም፡ ተኸሳሲ ኣቶ ሜሮን ዳንኤል 
ኣርኣያ፡ ናይ ሓዳር ክሲ ቀሪቡልካ ስለዘሎ፡ 
ብኣካል ወይ ብሕግዊ ወኪል ን28/5/25 
ኣብ ቤ/ፍ ቅረብ። እንተዘይቀሪብካ፡ ጉዳይካ 
ኣብ ዘየለኻሉ ክረአ ምዃኑ ነፍልጥ።

1ይ ቤት-ፍርዲ ኣቑርደት

ኪዳነ ተስፋይ ዓሊ ምባል ተሪፉ፡ ኪዳነ 
ኣባዱ ዓሊ ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን23/6/25 ኣብ ቤ/ፍ 
ይቕረብ።

ናስር እድሪስ መሓመድ ምባል ተሪፉ፡ ናስር 
እድሪስ ኬር ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን11/6/25 ኣብ 
ቤ/ፍ ይቕረብ።

ኣብ ከተማ ኣስመራ ፕሎት 34 ቁ/ፓርሰል ዞን ASP00026968 ፓርሰል P 
ብስም መሓመድ ኣሕመድ ኣቡበከር +3 ብቁጽሪ ንብረት 1/010181/1 ናይ 
ዝተመዝገበ ገዛ ኦርጅናል ሰነድ ዋንነት (ሊብሬቶ) ስለዝጠፍኣኒ፡ መተካእታ 
ክወሃበኒ ስለ ዝደለኹ፣ ዝቃወም ወይ ረኺበዮ ዝብል ወይ’ውን ብዕዳ ሒዘዮ 
ዝብል እንተሎ፡ ኣብ ውሽጢ 30 መዓልቲ ብቁ/ቴለ 07432393 ይወከሰና። 
እንተዘየሎ፡ ካብዚ ቤት ጽሕፈት ካዳስተር መተካእታ ክወሃበኒ ምዃኑ እሕብር።

ወራሲ ዓብደላ ኣሕመድ
ኣቶ ኣሕመድ ዓብደላ ኣሕመድ

ኣብ ከተማ ኣስመራ ን/ዞባ ገጀረት ከባቢ ኣልጌን ጎደና ዓረዳይብ ቁ/ገዛ 17፣ 
ኣብ ቤ/ጽ ካዳስተር ብስም መሓመድ ኣሕመድ ኣቡበከር +3 ብቁጽሪ ንብረት 
1ABASM016496 ናይ ዝተመዝገበ ገዛ ኦርጅናል ሰነድ ዋንነት (ሊብሬቶ) 
ስለዝጠፍኣኒ፡ መተካእታ ክወሃበኒ ስለ ዝደለኹ፣ ዝቃወም ወይ ረኺበዮ ዝብል 
ወይ’ውን ብዕዳ ሒዘዮ ዝብል እንተሎ፡ ኣብ ውሽጢ 30 ብቁ/ቴለ 07432393 
ይወከሰና። እንተዘየሎ፡ ካብዚ ቤት ጽሕፈት ካድስተር መተካእታ ክወሃበኒ ምዃኑ 
እሕብር።

ወራሲ ዓብደላ ኣሕመድ
ኣቶ ኣሕመድ ዓብደላ ኣሕመድ

ወ/ሮ ሃናእ ዓብዱሰላም ኣሕመድ፡ ዝተፈቕደለን ናይ ቤት ትምህርቲ ቋንቋ 
ንግዳዊ ትካለን፡ ‘’ዓይን ዛል ቤት ትምህርቲ ቋንቋ’’ (AIN ZAL LAN-
GUAGE SCHOOL) ተባሂሉ ክስየመለን ስለ ዝሓተታ፡ እዚ ናይ ንግዲ ስም 
ቅድሚ ምምዝጋብና ዝቃወም ኣካል እንተሎ፡ ኣብ ውሽጢ ሓደ ወርሒ ካብ 
ሕጋዊ ቤት ፍርዲ መአገዲ የቕርብ። እንተዘይኮይኑ፡ ዝቃወም ኣካል ከምዘየለ 
ተቖጺሩ እዚ ናይ ንግዲ ስም ከምንምዝግቦ ነፍልጥ።

ክፍሊ ውሽጣዊ ንግዲ

ኣብ ዞባ ማእከል ከተማ ኣስመራ ንኡስ ዞባ ጎዳይፍ ዚፕ 1A747 ፕሎት  S211፡ 
ፓርሰል S211 ASP00000380 ASD00000739 ሰምበል፡ ስፍሓት መሬት 
136.00 ት/ሜ ዘለዎ፡ ብሚኒስትሪ መሬትን ማይን ኣከባቢን ቤት ጽሕፈት 
ካዳስተር ምስክር መለለይ ቁ.ንብረት 1፡005423 ዝተመዝገበ ዘይንቀሳቐስ 
ንብረት (ገዛ)፡ ናብ መዋቲ ስም ብዓል ቤተይ ማሕሙድ መሓመድ እድሪስ 
ከነመሓላልፎ ስለ ዝደለና፣ ዝቃወም እንተሎ፡ ኣብ ውሽጢ 30 መዓልታት፡ ሕጊ 
ብዝእዝዞ መሰረት ካብ ዝምልከቶ ቤት ፍርዲ ናይ መአገዲ ትእዛዝ ወይ ናይ 
መወዳእታ ውሳነ (ይግባይ ተባሂሉሉ እንተኾይኑ) ሒዙ ናብ ቤት ጽሕፈት 
ኖታሪ ዞባ ማእከልን ቤት ጽሕፈት ሃገራዊ ካዳስተርን ይቕረብ።

ሕጋዊት ወራሲት ወ/ሮ ሱሄራ ዘይኑ ኣደም +2

ወላዲተይ ወ/ሮ ምላሹ ዑቕባሚካኤል ወልደገርግስ፡ ዕለት 07/11/2023 ብቁ/
መዝ/55/23 ኣብ ቅድሚ ቤት ፍርዲ ዞባ ደቡብ ደቀምሓረ ቀሪባ ዝፈጸመትለይ 
ውህብቶ ኣብ ጉራዕ ዝርከብ ክልተ እስታንሳ ገዛ ምስ ካንሸሎኡ ስሩሕ ገዛ 
ዘለዎ ዘይንቀሳቐስ ንብረት ገዛ ብውህብቶ ስለዝሃበትኒ፡ ናብ ስመይ ከመሓላልፎ 
ስለ ዝደለኹ፣ ዝቃወም እንተሎ፡ ኣብ ውሽጢ 30 መዓልቲ ተቓውሞ የቕርብ። 
እንተዘየለ፡ ናብ ስመይ ከመሓላልፎ ምዃነይ እሕብር።

ኣቶ ሰለሙን ገብረትንሳኤ

ከሳሲት ወ/ሮ ንግስቲ ተወልደ ገብረሂወት፡ 

ተጸዋዒት እሙና ያቆብ ዑስማን፡ ኣብ ገዛይ 
ተኻራይት ኮይና ኣቑሑት ኣብ ገዛይ 
ዓጽያ 11 ወርሒ ደሃይ ስለ ዘይብላ 
ትጸወዓለይ ስለ ዝበለት፣ ብኣካል ወይ 
ብሕጋዊ ወኪል ን26/5/25 ኣብ ቤ/ፍ 
ቅረቢ። እንተዘይቀሪብኪ፡ ጉዳይኪ ኣብ 
ዘየለኽሉ ክረአ ምዃኑ ነፍልጥ።

ሁመድ እድሪስ ቲታ ምባል ተሪፉ፡ 
መሓመድ እድሪስ ቲታ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን5/6/25 ኣብ ቤ/ፍ ይቕረብ።

በረከ መሓመድ ኣቡፋጥና ምባል 
ተሪፉ፡ ፋጥና መሓመድ ኣቡፋጥና 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን5/6/25 ኣብ ቤ/ፍ 
ይቕረብ።

ኣማል ዓሊ እድሪስ ምባል ተሪፉ፡ ከድጃ 
ዓሊ እድሪስ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን13/6/25 
ኣብ ቤ/ፍ ይቕረብ።

ከጅጀ ኣልሓሰን ሑመድ ምባል 
ተሪፉ፡ ከጀጀ ኣልሓሰን መሓመድ 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን13/6/25 ኣብ 
ቤ/ፍ ይቕረብ።

1ይ ቤት-ፍርዲ ባረንቱ

ቬኑስ ርእሶም ቦኽረ ምባል ተሪፉ፡ ሄኖክ 
ርእሶም ቦኽረ ተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን10/6/25 
ኣብ ቤ/ፍ ይቕረብ።

ዓብደላ እስማዒል ኣንጉል፡ ኣደይ 
ደረት ቶኖ ስለዝዓረፈት፡ ኣነ ጥራይ 
ወራሲ ምዃነይ ይረጋገጸለይ ስለ 
ዝበለ፣ ዝቃወም እንተሎ፡ ን10/6/25 
ኣብ ቤ/ፍ ይቕረብ።

ኣሕላም ፈሰል ዑመር ምባል 
ተሪፉ፡ ከዲጃ ፈሰል ዑመር ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን10/6/25 ኣብ ቤ/ፍ 
ይቕረብ።

1ይ ቤት-ፍርዲ ተሰነይ

ኢብራሂም ስዒድ እድሪስ ምባል ተሪፉ፡ 
ኢብራሂም ስዒድ ኢብራሂምተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን6/6/25 ኣብ ቤ/ፍ ይቕረብ።

ከሳሲ ኣቶ ሰለይም መሓመድ ዓብደላ፡ 
ተጸዋዒ ሓሰበላ ዓብደልቃድር ዓብደላ፡ ናይ 
ስቪል ክሲ ቀሪቡልካ ስለዘሎ፡ ን10/6/25 
ኣብ ቤ/ፍ ቅረብ። እንተዘይቀሪብካ፡ ጉዳይካ 
ኣብ ዘየለኻሉ ክረአ ምዃኑ ነፍልጥ።

ወ/ሮ ልደቱ ግንቢት ሓጂ፡ ኣቦ ደቀይ 
ካሌብ ዓንደብርሃን ክፍሎም ስለዝዓረፈ፡ 

ኣነ ምስ 7 ደቀይ ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን6/6/25 ኣብ ቤ/ፍ ይቕረብ።

ዛህራ ሑመድ መንደር ምባል ተሪፉ፡ 
ዛህራ መሓመድ መንደር ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን6/6/25 ኣብ ቤ/ፍ ይቕረብ።

 1ይ ቤት-ፍርዲ ጎልጅ
ኣቶ ሰረቐ ምዘሎ ዘሙይ፡ ብዓልቲ 
ቤተይ ማእዛ ኣካሉ ዘመድብርሃን 
ስለዝዓረፈት፡ ንዓይ ናይ መጻምዲ 
መሰለይ ይተሓለወለይ፡ 3 ደቅና ድማ 
ወረስቲ ምዃኖም ይረጋገጸሎም ስለ 
ዝበለ፣ ዝቃወም እንተሎ፡ ን10/6/25 
ኣብ ቤ/ፍ ይቕረብ።

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

1ይ ቤት-ፍርዲ ዞባ ማእከል 
ኣስመራ

ኣመልካቲ ወረ/ነፍ/ኣምለሰት ብርሃነ (ኣቶ 
ዮናስ ደበሳይ)፣ ወለድና ብርሃነ መሓሪን 
ጀመር ወልደጋብር ጊላጋብርን ስለዝዓረፉ፡ 
ኣነ ምስ 12 ኣሕዋተይ ወረስቲ ምዃንና 
ይረጋገጸልና ስለ ዝበለ፣ ዝቃወም እንተሎ፡ 
ን4/6/25 ኣብ ቤ/ፍ 1ይ መጋባእያ 
ቁ.47 ይቕረብ።

ወ/ሮ ኑራ መሓመድ ዑመር፡ ብዓል ቤተይ 
ኢብራሂም ዓፋ ዓሊ ስለዝተሰወአ፡ ንዓይ 
ናይ መጻምዲ መሰለይ ይተሓለወለይ፡ 1 
ጓልና ድማ ወራሲት ምዃና ይረጋገጸላ 
ስለ ዝበለት፣ ዝቃወም እንተሎ፡ ን10/6/25 
ኣብ ቤ/ፍ 9ይ መጋባእያ ቁ.32 ይቕረብ።

ከሳሲ ኣክሊሉ ጸሃየ መሓሪ፡ ተኸሳሲ 
ስምኦን ዓንደብርሃን መሓሪ፡ ናይ ስም 
ምትሕልላፍ ክሲ ቀሪቡልካ ስለዘሎ፡ 
ን12/6/25 ኣብ ቤ/ፍ 2ይ መጋባእያ 
ቁ.49 ቅረብ። እንተዘይቀሪብካ፡ ጉዳይካ 
ኣብ ዘየለኻሉ ክረአ ምዃኑ ነፍልጥ።

ኣብርሀት ዘሙይ ተስፋዝጊ፡ ኣዴና መኣዛ 
ሃብተ ትርፈ ስለዝዓረፈት፡ ኣነ ምስ 2 
ህልዋት ኣሕዋተይ 3 መወትቲ ነፍሲ 
ወከፈን ሓደ ተተካእቲ ደቀን ወረስታ 
ምዃንና ይረጋገጸልና ስለ ዝበለት፣ 
ዝቃወም እንተሎ፡ ን5/6/25 ኣብ ቤ/ፍ 
9ይ መጋባእያ ቁ.32 ይቕረብ።

ኣቶ ዮውሃንስ ደብሩ ተስፉ፡ ወለድና 
ደብሩ ተስፉን ንጽሃ ተኽለ ተማኑን 
ስለዝዓረፉ፡ ኣነ ምስ 1ህልውቲ ሓፍተይን 
1 ስዉእ 2 ህልዋት ደቁን 1ስዉእ 3 
ደቂ ደቁን 1መዋቲ 11 ተተካእቲ ደቁን 
ወረስቲ ምዃንና ይረጋገጸልና ስለ ዝበለ፣ 
ዝቃወም እንተሎ፡ ን12/6/25 ኣብ ቤ/ፍ 
9ይ መጋባእያ ቁ.32 ይቕረብ።

ወ/ሮ ዮዲት ጸሃየ ሰመረ፡ ኣቦና ጸሃየ 
ሰመረ ተስፋእዝጊ ስለዝተሰወአ፡ ኣነ ምስ 
2 ኣሕዋተይ ጥራይ ወረስቲ ምዃንና 
ይረጋገጸልና ስለ ዝበለት፣ ዝቃወም እንተሎ፡ 
ን12/6/25 ኣብ ቤ/ፍ 9ይ መጋባእያ ቁ.32 
ይቕረብ።

1ይ ቤት-ፍርዲ ዕዳጋ እኽሊ

ነጃት ሑሴን እድሪስ ኢብራሂም ምባል 
ተሪፉ፡ ነጃት ሑሴን እድሪስ ዓብዱልኬር 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን26/6/25 ኣብ ቤ/ፍ  
8ይ መጋባእያ ይቕረብ።

ኣኽብረት ገብረኣብ ንጉሰ ወኪል 
ገብረሂወት ዓንደብርሃን፡ ተጸዋዕቲ 1.ዘውዲ 
ኪዳነ 2.መብራት ሃይለሚካኤል ናይ 
ገንዘብ ክሲ ቀሪቡልክን ስለዘሎ፡ ን5/6/25 
ኣብ ቤ/ፍ 6ይ መጋባእያ ቅረባ።

1ይ ቤት-ፍርዲ ዓዲ ጓዕዳድ

ጉዖይ ገብረዮውሃን ተወልደ ምባል ተሪፉ፡ 
ኣመተማርያም ገብረዮውሃንስ ተወልደ 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን16/6/25 እብ ቤ/ፍ 
ይቕረብ።

ዮርሳሌም በርሀ ተስፋይ ምባል ተሪፉ፡ 
ሰላም በርሀ ተስፋይ ተባሂሉ ይተኣረመለይ 

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

ሓበሬታ
ሃገራዊ ማሕበር ብድሆ ኤርትራ

ኩሉ መዳያዊ ሓቅታት ኤች.ኣይ.ቪ/ኤይድስ 
ንምፍላጥ ናብ ሃገራዊ ማሕበር ብድሆ 
ኤርትራ ኣገልግሎት ምኽሪ ብቴለፎን 
ደውሉ። 

ሰዓታት ስራሕ ካብ ሰኑይ ክሳብ ዓርቢ ንግሆ ካብ 8፡00 – 
12፡00 ቅ.ቀትሪ ምሸት ድማ ካብ 2፡00 – 6፡00 ድ.ቀትሪ 
ብቁ.ስልኪ 110179 ደውሉ።
ቁ.ሳ.ፖስጣ 5537፣ E-mail; bidhonational@gmail.com
ስቕታ ጎዳኢ ስለዝኾነ ብዛዕባ  ኤች.ኣይ.ቪ ብግልጺ 
ንዘራረብ!!!   

ስለ ዝበለት፣ ዝቃወም እንተሎ፡ ን17/6/25 
ኣብ ቤ/ፍ ይቕረብ።

1ይ ቤት-ፍርዲ ደቀምሓረ

ገብረእግዚኣብሄር ተስፋኣለም ምባል ተሪፉ፡ 
ራኢ ተስፋኣለም ተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን13/6/25 
ኣብ ቤ/ፍ ይቕረብ።

ልዋም ጎይትኦም ገብረንጉስ፡ ኣቦይ 
ጎይትኦም ገብረንጉስ ስለዝዓረፈ፡ ኣነ ምስ 
1ሓወይ ወረስቲ ምዃንና ይረጋገጸልና 
ስለ ዝበለት፣ ዝቃወም እንተሎ፡ ን12/6/25 
ኣብ ቤ/ፍ ይቕረብ።

ወ/ሮ ሰዊት ወልደኣብዝጊ ገብረክርስቶስ፡ 
ብዓል ቤተይ ብርሃነ ጸገዝኣብ 
ወልደሩፋኤል ስለዝተሰወአ፡ንዓይ ናይ 
መጻምዲ መሰለይ ይተሓለወለይ፡ 3 ደቁ 
ድማ ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን12/6/25 
ኣብ ቤ/ፍ ይቕረብ።

1ይ ቤት-ፍርዲ መንደፈራ

ስራክ ሙሴ ምባል ተሪፉ፡ ሜሮን ሙሴ 
ወልደጋብር ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን17/6/25 ኣብ 
ቤ/ፍ ይቕረብ።

ሳይሞን ሚኪኤል ተስፊት ምባል ተሪፉ፡ 
ሳሚኤል ሚኪኤለ ተኽሊት ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን17/6/25 ኣብ ቤ/ፍ ይቕረብ።

1ይ ቤት-ፍርዲ ዓዲ ዃላ

ጻዕዳ ላይነ ጸጋይ፡ ብዓል ቤተይ ተሾመ 
ተስፋጋብር ባህረ ስለዝተሰወአ፡ ንዓይ ናይ 
መጻምዲ መሰለይ ይተሓለወለይ፡ 5 ደቁ 
ድማ ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን6/6/25 ኣብ 
ቤ/ፍ ይቕረብ።

ከሳሲት ምሕረት ሓየሎም፡ ተኸሳሲ 
ምሕረትኣብ ወልዳይ፡ ናይ ሓዳር ክሲ 
ቀሪቡልካ ስለዘሎ፡ ብኣካል ወይ ብሕጋዊ 
ወኪል ን6/6/25 ኣብ ቤ/ፍ ቅረብ። 
እንተዘይቀሪብካ፡ ጉዳይካ ኣብ ዘየለኻሉ 
ክረአ ምዃኑ ነፍልጥ።

ሳልሕ እድሪስ ሳልሕ፡ ስም ኣደይ ሳዓዳ 
ዑመረዲን ሓሰን ምባል ተሪፉ፡ ዘይነብ 
ሓምድ ኣልኣሚን ተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን6/6/25 
ኣብ ቤ/ፍ ይቕረብ።

1ይ ቤት-ፍርዲ ዓረዛ

ኣቶ ተስፋሂወት ገብረሂወት፡ ወለደይ 
ገብረሂወት ተስፉ ገብረን ውዳሰ ሰለባ 
ዘርእማርያምን ስለዝዓረፉ፡ ኣነ ምስ 5 
ኣሕዋተይ ወረስቲ ምዃንና ይረጋገጸልና 
ስለ ዝበለ፣ ዝቃወም እንተሎ፡ ን5/6/25 
ኣብ ቤ/ፍ ይቕረብ።

ዮናታን ኢሰያስ ተወልደ ምባል ተሪፉ፡ 
ኣንገሶም ኢሰያስ ተወልደ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን30/5/25 ኣብ ቤ/ፍ ይቕረብ።

ሄርሞን ክብርኣብ ተወልደ ምባል ተሪፉ፡ 
ኣቤል ክብርኣብ ተወልደ ተባሂሉ 

ይተኣረመለይ ስለ ዝበለ፣ ዝቃወም 
እንተሎ፡ ን30/5/25 ኣብ ቤ/ፍ ይቕረብ።

ኣቶ በራኺ ኣብርሃ ብርሃነ፡ ወደይ ህጻን 
ኣማኑኤል በራኺ ኣብርሃ ስለዝዓረፈ፡ ንሕና 
ወለዱ ወረስቲ ምዃንና ይረጋገጸልና ስለ 
ዝበለ፣ ዝቃወም እንተሎ፡ ን30/5/25 ኣብ 
ቤ/ፍ ይቕረብ።

ዮዲት ሰረቐ የመነኣብ ምባል ተሪፉ፡ 
ዮዲት ሰረቐብርሃን የመነኣብ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን3/6/25 ኣብ ቤ/ፍ ይቕረብ።

መሓሪተ ነጋሽ ርእሶም ምባል ተሪፉ፡ 
ዳናይት ነጋሽ ርእሶም ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን9/6/25 ኣብ ቤ/ፍ ይቕረብ።

ኣበባ ሽመንዲ ዕቕቡ፡ ብዓል ቤተይ ኪዳነ 
ርእሶም እምሃ ስለዝተሰወአ፡ ንዓይ ናይ 
መጻምዲ መሰለይ ይተሓለወለይ፡ 5 ደቅና 
ድማ ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን9/6/25 ኣብ 
ቤ/ፍ ይቕረብ።

የውሃንስ ብርሃነ ኣብርሃ፡ ኣቦሓጐይ ኣብርሃ 
ተስፋጽዮን ስለዝዓረፈ፡ 7 ደቁ ወረስቲ 
ምዃኖም ይረጋገጸሎም ስለ ዝበለ፣ 
ዝቃወም እንተሎ፡ ን9/6/25 ኣብ ቤ/ፍ 
ይቕረብ።

ፌቨን የማነ ተስፋይ ምባል ተሪፉ፡ ልዋም 
የማነ ተስፋይ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን5/6/25 ኣብ 
ቤ/ፍ ይቕረብ።

ወ/ሮ ፍታው ሓይልኣብ፡ ኣደይ ደስታ 
ወላይ ገብረወልዲ ስለዝዓረፈት፡ ኣነ ምስ 2 
ኣሕዋተይ ወረስቲ ምዃንና ይረጋገጸልና 
ስለ ዝበለት፣ ዝቃወም እንተሎ፡ ን5/6/25 
ኣብ ቤ/ፍ ይቕረብ።

1ይ ቤት-ፍርዲ ዓዲ ቐይሕ

ፍጡማ መሓመድ ኢብራሂም ምባል 
ተሪፉ፡ ፍጡማ መሓመድዓሊ ኢብራሂም 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን10/6/25 ኣብ ቤ/ፍ 
ይቕረብ።

ተስፋይ ጠዓመ ገብረኪዳን ምባል 
ተሪፉ፡ ተስፋይ ጠዓመ ጋይም ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን10/6/25 ኣብ ቤ/ፍ ይቕረብ።

ዓብድል ኑር ዑስማን ስሩር ምባል ተሪፉ፡ 
ኖሪ ዑስማን ስሩር ተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን5/6/25 
ኣብ ቤ/ፍ ይቕረብ።

ጀውሃና ዓሊ ኣሕመድ ምባል ተሪፉ፡ ጂሃን 
ዓሊ ኣሕመድ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን5/6/25 ኣብ 
ቤ/ፍ ይቕረብ።

1ይ ቤት-ፍርዲ ጸሮና

ወርቅነሽ ገብረዝጊኣብሄር ምባል ተሪፉ፡ 
ሚልዮን ገብረዝጊኣብሄር ኣብርሃ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን17/6/25 ኣብ ቤ/ፍ ይቕረብ።

ምልክታ ጨረታ

ምምሕዳር ኣህጉራዊ መዓርፎ ነፈርቲ ኣስመራ፡ ንመዓርፎ ነፈርቲ ኣስመራ 
ናይ ፎቶ ኮፒ ኣገልግሎት ዝህቡ ተጫረትቲ ይዕድም። ተጫረትቲ ከምዚ 
ዝስዕብ ከማልኡ ይሕተቱ።

1. ናይ 2025 ዝተሓደሰ ንግዲ ፍቓድ የቕርቡ።
2. ንመኽበሪ ጨረታ ተመላሲ ዝኸውን ናቕፋ 5000.00 (ሓሙሽተ ሽሕ) ብ 
CPO ኣታዊ ይገብሩ።
3. ናይ 2024 ግብሪ ኣታዊ ውሽጢ ሃገር ዝኸፈልኩምሉ ክሊራንስ የቕርቡ።
4. ንጨረታ ዘድሊ መምርሕን ቅጥዕን ናቕፋ 300.00 (ሰለስተ ሚእቲ) 
ብምኽፋል ካብ ኣሃዱ ማርኬቲን ምውሳድ ይከኣል።
5. ካልእ ተወሰኽቲ ሓበሬታታት ንምርካብ ኣብ ኣህጉራዊ መዓርፎ ነፈርቲ 
ኣስመራ ኣሃዱ ማርኬቲን ካብ ሰኑይ ክሳብ ዓርቢ ኣብ ዘሎ ናይ ስራሕ ሰዓታት 
ብምምጻእ ወይ ድማ ብቁጽሪ ስልኪ 152122 ናይ ውሽጢ መስመር 259 
ብምድዋል ምርካብ ይክኣል።
6. ጨረታ ኣብ ጋዜጣ ካብ ዝወጻሉ ኣብ ውሽጢ 10 ናይ ስራሕ መዓልታት፡ 
ተጫረትቲ ወፈይኦም የቕርቡ። ብድሕሪኡ ኣብ ዘሎ ግዜ ተጫረትቲ ኣብ 
ዝተረኸብሉ ኣብ ሰዓታት ስራሕ 9፡00 ንግሆ ይኽፈት።
7. ትካል ዝሓሸ ኣማራጺ እንተረኺቡ በዚ ጨረታ እዚ ኣይግደድን።

ምምሕዳር ኣህጉራዊ መዓርፎ ነፈርቲ ኣስመራ
ቁ.ስ 152122 ፖ.ሳ.ቁ 5846

ኣስመራ

ክፋል ካብቲ ኣብ ዞባ ማእከል ከተማ ኣስመራ ዞባ 1 ምምሕዳር 08 ጎደና ተሰነይ 
(ዓዲ ቐይሕ) ቁጽሪ ገዛ 22  ሎታ 6 ፓርሰል ቁጽሪ ዞን ’’ኤፍ’’ ዝርከብ ናይ ትካል 
ቦታ፡ብግዝያዊ ምስክር ዋንነት ኣባይቲ ከተማ ብቁጽሪ ምስክር ወረቐት 110795 
መወከሲ ቁጽሪ 115519/115520 ብቁጽሪ ምዝገባ ንብረት 23594=33033 
ብስም ኣውራሲና ነፍ/ዓብደላ ዑመር ባመሓመድ ዝተመዝገበ ዘይንቀሳቐስ 
ንብረት (ገዛ)፡ ብመሰረት ብዕለት 06/11/1437 ሂጅራ ወይ 08/08/2016 ዓ.ም 
ብቁጽሪ ፋይል 701/2016 ኣብ ቤት ፍርዲ ሸሪዓ ዝተገብረ ምቅሊት ብጽሒተይ 
ምዃኑ ዝተረጋገጸ ናይ ትካል ቦታ፡ብውርሲ ናብ ስመይ ከመሓላልፎ ስለ ዝደለኹ፣ 
ዝቃወም እንተሎ፡ ኣብ ውሽጢ 30 መዓልታት፡ ሕጊ ብዝእዝዞ መሰረት ካብ 
ዝምልከቶ ቤት ፍርዲ ናይ መአገዲ ትእዛዝ ወይ ናይ መወዳእታ ውሳነ (ይግባይ 
ተባሂሉ እንተኾይኑ) ሒዙ ናብ ቤት ጽሕፈት ኖታዮ ዞባ ማእከልን ቤት ጽሕፈት 
ሃገራዊ ካዳስተርን ይቕረብ።

ሑሴን ዓብደላ ዑመር

ኣቶ ሃይለ ኣርኣያ ጉዕሽ ዝተበሃልኩ፡ ኣብ ምም/ን/ዞባ ገጀረት ዝርከብ ብስም 
ኣፍዓበት ጋራጅ ዝፍለጥ፡ ኣብ ውሽጢ ትካለይ ዓበይትን ንኣሽቱን መካይን 
ዘቐመጥኩም፡ እዚ ምልክታ ኣብ  ሓዳስ ኤርትራ ካብ ዝተቓላሓሉ ኣብ ውሽጢ 
1 ወርሒ ንብረትኩም ኣልዒልኩም ምስ ዘይትወስዱ፡ ኣነ ኣመልካቲ ተሓታቲ 
ከምዘይኮንኩ አፍልጥ ኣለኹ።

ኣቶ ሃይለ ኣርኣያ ጉዕሽ

ናጽነት ብናጽነት ምንዳይጥዑምዝጊ ተስፋይ

ናይ ብሓቂ ናጽነት፡ ብመንገዲ ናጽነት 
ጥራይ ከም እትብጻሕ ተመኵሮ 
ቃልስታት ንስለ ናጽነት ብተደጋጋሚ 
መስኪሩዎ እዩ። ቃልሲ ናጽነት ብናጽነት 
እንተዘይተሰንዩ፡ መንድዓት ዝጸቐጦ 
ናጽነት ሓቚፍካ ምንባር፡ ወይ ድማ 
ኣብ ዘይውዳእ መንገዲ ከርተት ምባል 
እዩ መወዳእታኡ። ካብ መጀመርታኡ 
ኣንፈት እንተ ዘይነጺሩ፡ ናይ ደንበርበር 
ጕዕዞ ኣበይ ከም ዘብጽሕ እውን 
ኣይፍለጥን።
ኣብ ዓለምና፡ ብዘይካ’ቶም ናጽነቶም 

ብኢድ “መለኽቲ ዓለም ኢና” 
በሃልቲ ዝተመጠወሎም ህዝብታት፡ 
ናጽነቶም ብቓልሲ ንኽረኽቡ ኢሎም 
ዝተበገሱ ናይ ቃልሲ ጕጅለታት 
ወይ ውድባት መቝጸሪ የብሎምን። 
ገሊኣቶም በቶም ድሕሪኦም ዝሰዓቡ 
ተቓለስቲ ተዋሒጦም፡ ገሊኦም ኣብ 
ሓድሕዶም ብዝፈጠረዎ ምንቛት፡ 
ነገሮም “ሰብኣይን ሰበይትን ዝተባእስሉ 
መኣዲ ይፍጠረልካ” ምስ ኰነ ሓቒቖም። 
ገሊኣቶም ድማ ኣንፈቶም ስለ ዘጥፍኡ፡ 
መጋበርያ ግዳም ኰይኖም፡ ጠፊኦም። 
ሓያሎ ካብ’ቶም ናጽነት ክዉን ዝገበሩ 
ዝመሰሎም እውን፡ ብግልባጣ “ናይ 
ርሑቕ መግዛእቲ!” እትንበብ “ናጽነት” 
ሒዞም ኣትዮም፡ ውሑዳት ድማ ብሓቂ 
ናጽነቶም ጨቢጦም።
እዞም ናይ ሰማይን ምድርን ፍልልያት፡ 

ኣብ ምብጋስን ምምራሕን ቃልሲ 
ዝተፈጥሩ መንቅባት እዮም። ዝበዝሑ 
ካብ’ቶም ኣብ ዝብጻሕ ዘይበጽሑ፡ 
ገዛእ ናጽነቶም ኣብ ምንዳይ፡ ምስ 
ኩለንትናዊ ኩነታት ህዝቦምን ሃገሮምን 
ዘሳኒ ናይ ቃልሲ መንገዲ ራሕሪሖም፡ 
ብ“ሪሞት” ናይ ካልኦት ክምርሑ 
ፍቓደኛታት ዝዀኑ እዮም። ንጹር 
መንገድን መዓርፎን ስለ ዘይሰኣሉ፡ ክሳብ 
ዝስልክዮም ኣብ ዕንክሊል ኣሕሊፎሞ። 
እታ “በጺሕናያ” ዝብሉዋ ናጽነት እውን፡ 
እንታይነታ ከየጥለሉ እዮም ተሰኪሞማ 
ዓዲ ኣትዮም።      
ኣብ ብዙሓት ሃገራት፡ ነዛ ናጽነት 

ንምርካብ ኣብ ዝተሰላሰለ ቃልሲ፡ እንተስ 
ስኣን ምስትውዓል፡ ወይ ድማ ብደይ 
መደይ ካብ ናጽነት ንላዕሊ ረብሓ ገዛእ-
ርእሶም ብዘዕወሮም ጉጅለታት ወይ 

ውልቀ-ሰባት ብዝተፈጥረ ሃጓፍ፡ እታ 
ናጽነት እትመስል ዘይናጽነት ንመዋእላት 
ከም እትነግስ ገይሮም እዮም። ካብ ጥንቲ 
ክሳብ ሎሚ፡ ኣብ ዓለም ከም ናጻ ዝውሰዳ 
ውሑዳት ዘይኰና ሃገራት፡ ምስ’ቲ ኣብ 
መዝገበ-ቃላት ሰፊሩ ዝርከብ ቅኑዕ 
ትርጉም ናይ ናጽነት ዘይሳነ “ናጽነት” 
ሒዘን እየን ዝነብራ ዘለዋ። እዘን ሃገራት 
እዚኣተን፡ ኣብ ዘለናዮ ምዕቡል ዝበሃል 
እዋን፡ ነታ “ናጽነት” ዝብላኣ ኣገዳሲት 
ባእታ ብመንገዲ ናጽነት መርሚረን ኣብ 
ኢደን ኣላ ድያ ዋላስ የላን ዘረጋግጻሉ 
ዕድል እውን ተረጊጡወን’ዩ። ማለት’ሲ፡ 
ናጽነተን ብዝተፈላለየ ብልሓትን 
ውዲትን ተመንጢለን ክነሰን፡ ንዘየላ 
ናጽነት ክረርዋ፡ ኣብ ባዶ ሃልኪ ይነብራ 
ምህላወን ዘሕዝን እዩ። 
ሓደ ጊላ፡ ‘ናጽነት ኣለኒ’ ክብል እንተ 

ዀይኑ፡ ዝዓበየ ናጽነቱ ከም ዘይናቱ 
ጠሚቱ፡ እቲ ኣብ ውሽጢ ዓቢ ባርነት 
ከም ናጽነት ዝሓስቦ ደቀቕቲ ነገራት 
ጥራይ እዩ ክዝርዝር። ነዚ ምስ ናጽነት 
ዘይጽብጸብ ቀንጠመንጢ ክጣበቕ 
ክብል ድማ፡ ነቲ ወሳንን ዝዓበየን ናጽነቱ 
ይርስዖ። ዋላ’ውን ፈውሲ ሞት ጥራይ 
ይኹን፡ ጎይታኡ ዘፍቀደሉ ክምገብ፡ 
ጎይታኡ ኣብ ዝፈቐዶ ከዕርፍ፡ ጎይታኡ 
ኣብ ዝበሎ ክዛነ. . . እንተ ዘይኰይኑ፡ 
‘ማዕረ ናጻ ሰብ ዘይኰንኩ’ ኢሉ ዝሓምም 
ኣይኰነን። “ኣይሂ እናዘነበካ ብታኒካ ማይ 

ምግጭጫብ” ዝዓይነቱ።
ሎሚ፡ ሓያሎ ሃገራት፡ ብሕልፊ እተን 

ዘይማዕበላ ዝበሃላ፡ ልቓሕ ክወሃባ መሰለን 
ምዃኑ፡ ረድኤት ክቕበላ መሰል ከም 
ዘለወን፡ ዝተዘምተ ቅርሲ ክምለሰለን 
ከም ዝግባእ፡  ኣብ መዝገብ ሃገራት 
ዓለም ክህልዋ መሰለን ምዃኑ. . . 
ብሓበን ክዝርዝራ ከለዋ ባህ ይብለን። 
ንህዝበን ኣብ ዝትንክፍ ወይ ዝጸልው 
ዓለም-ለኻዊ ውሳነታት ተራ ክህልወን 
ዘይምኽኣሉ ግን ከም ንቡር ወይ 
ዘይግበአን ዝወሰዳኦ እየን ዝመስላ። 
ብውሱናት ሃገራት ዝተነድፈ ዓለም 
ለኻዊ ሕግታት፡ ዋላ’ውን ምስ ኩነታት 
ህዝበን ዘይሳነ ይኹን፡ ከምኡ ድማ ምስ 
ካልኦት ሃገራት ብማዕረ ዘየርብሐን ክነሱ፡ 
ብዘይዕጻይ ምጻጻይ ክርዕማኦ ከም ዘለወን 
እየን ዝኣምና። ምናልባት እውን ኢድ 
እናነስኣ።    
እዘን ሃገራት፡ ገና ብቝል ከይበላ፡ 

ብተለቃቢ ኢድ ዝዝወር ስርዓት 
ክበቁል ከሎ ተዓዚመን ብምዕዛበን፡ ኣብ 
መወዳእታ፡ ነታ “ናጽነት” እትበሃል 
ኣምር፡ ብስማ ጥራይ ሒዘንናኣ ተሪፈን 
ምህላወን ክእመና ቅሩባት ኣይኰናን። 
ህዝብታተን ናጽነት ዝብልዎ ድማ፡ ኣብ 
ምድሮም ባዕዲ ዘይምህላዉ ጥራይ እዩ። 
ኣብ ውሽጡ ዝሰረጸ ናይ ባዕዲ ኣኣዳው 
ክንደይ ምዃኑን፡ እንታይ ይገብር 
ምህላዉን ግን ግንዛበ ዘሎ ኣይመስልን። 
ብናይ ደገ ውዲትን ብደቂ ሃገር ሰብ 
ረብሓን ተተቲዑ ዝሓዘን ባህላዊ፡ 
ማሕበራዊ፡ ቍጠባዊ፡ ወተሃደራዊ  . .  
ውዲት እውን፡ እናረኣያኦ ንኸይርእያኦ 
ዓዊረን ይርከባ። ግና ከኣ “ናጻ ሃገር - ናጻ 
ህዝቢ!” ዝብል ስያመ ይወሃበን። 
ናጽነት፡ ንጥምረትን ሓይልን፡ ንሰላምን 

ምዕባለን. . . ቀንዲ ረቛሒ ምዃኑ 
ዝተረስዐ ይመስል። ሰሜን ኮርያ ደቡብ 
ኮርያ፡ ሰሜን የመን ደቡብ የመን፡ 
ምብራቕ ጀርመን ምዕራብ ጀርመን. . . 
እናተባህሉ ዝጽውዑ ዝነበሩን ክሳብ ሕጂ 
እውን ዝጽውዑ ዘለዉን ደቂ ሓንቲ ሃገር 
ዝዀኑ ህዝብታት፡ ምንጪ ፍልልያቶም 
ካብ ገዛእ-ነብሶም ዝበቖለ ምዃኑ እንተ 
ተመኽነየሉ’ኳ፡ ኢድ ናይ’ቶም ኣብ 
ገግዜኡ ሓያላት ምዃኖም ዝተኣምነሎም 
ስርዓታት ከም ዘለዎስ ክዉል ኣይኰነን። 
እቶም ሓደ ህዝቢ ክነሶም፡ ብስም ናጽነት 
ተመቓቒሎምን ብሃገር ተኸፋፊሎምን 
ዝነብሩ ዘለዉ ኣህዛብን ስርዓታትን እውን፡ 
ብናጽነት ኣቢሎም ናጽነቶምን ሃገሮምን 
ክዕቅቡ ብዘይምኽኣሎም እዩ። 
ጽርይቲ ናጽነት፡ “ከም’ዚ እንተ ገይርካ፡ 

ናጽነት ክንህበካ ኢና” ዝብል ዋጋ ዕዳጋ 
ወይ መከሓሓሲ ኣየድልያን እዩ። ናጽነት 

ዝጠልብ ህዝቢ፡ እንተስ ብቓልሲ እንተስ 
ብኻልእ መንገዲ፡ ዝግበኦ ናጽነት ክረክብ 
ኣለዎ ደኣ’ምበር፡ ብፍጹም ናጽነቱ 
ንኽረክብ ኢሉ ከማልኦ ዘለዎ ቅድመ 
ኩነት ክቐርበሉ ኣይግባእን። ምኽንያቱ 
“ናጽነት” ማለት፡ ናጽነት ጥራይ ስለ 
ዝዀነ።      
ክንደይ ህዝብታት እዮም ደቂ ሓንቲ 

ሃገር ክነሶም፡ ብምኽንያት “ናጽነት” 
ንሓድሕዶም ተተፋኒኖም ኣደዳ ሞትን 
ዕንወትን ኰይኖም? እቲ ላዕለዋይ 
ጉልባቡ ናጽነት እዩ። እቲ ሕቡእን 
ትኽክለኛን ውጽኢቱ ግን ምንጽጻል፡ 
ነቲ ጥሙር ሓይሊ ብምብታን፡ ቍጠባዊ፡ 
ወተሃደራዊ፡ ፖለቲካዊ. . . ምድኻም፡ 
ርግኣትን ሰላምን ከም ዘይህሉ ምግባር፡ 
ሰላም ምኽላእ፡ ኣብ ከም’ዚ ዝበለ ኩነት 
ኢድ ብምእታው ረብሓኻ ምሕላው. . . 
ምዃኑ ግሁድ ተመኵሮ ዓለምና ኰይኑ 
ኣሎ።
ናጽነት ማለት፡ ብዘይድልየት ወይ 

ብጸቕጢ፡ ኣብ ናይ ካልኦት ኣተሓሳስባ፡ 
ሕርያ፡ ዕላማ. . . ዘይምምርኳስ እዩ። 
ንናጽነትካ ብናጽነት ምንዳይን ምዕቃብን 
ማለት እዩ። ኣብ ታሪኽ እዛ ዓለም፡ 
ውሑዳት ዘይኰኑ ውጹዓት ኣህዛብ 
ናጽነቶም ንኽጭብጡ፡ ብዓይኒ ሓቂ 
እንክረአ፡ ዘይግባእ መስዋእቲ ከፊሎም፣ 
ንዓመታት ሰላማዊ ህይወት ተሓሪሞም፣ 
መጻኢ ዕድላቶም ባኺኑ፡ ኣብ ህሙሽ 
ናብራ ተመሪጎም. . . ጸብጺብካ ዘይውዳእ 
ኣእምሮኣዊን ኣካላዊን ወጽዓ ወሪዱዎም 
እዩ። እቲ ዝገርም ወይ ዘሕዝን ከኣ፡ እዚ 
ኹሉ ኣደራዕ ከም ዘይነበረ ተቖጺሩ፡ 
ናጽነቶም ኣብ ዋጋ ዕዳጋ ክኣቱ ከሎ እዩ። 
ብቐደሙ’ውን እኮ፡ እቲ ፈጺሙ 

ክውሰድ ዘይግበኦ፡ ናጽነት እዩ ነይሩ። 
ኩሉ ሰብ፡ ናይ ካልኦት ናጽነት ኣኽቢሩ 
ብናጽነት ክነብር መሰሉ እዩ። ኣብ ሕቶ 
ናጽነት ምስ በጽሐ ግን፡ “ስለምንታይ 
ናጽነቱ ተሓዲጉ?” ዝብል ቀንዲ ሕቶ 
ተጎስዩ፡ ኣብ ጓል መንገዲ ምህውታት ናይ 
ፈራዶ ዓለምና ኣሰራርሓ ካብ ዝኸውን 
መዋእላት ሓሊፉ። እዚ ማለት ድማ ሓደ 
ህዝቢ ናጽነቱ ንኽረክብ ብናጽነት ክማጎት 
ዘኽእል ባይታ ከም ዘይብሉ ዘመልክት 
እዩ።    
ንናጽነትካ ናጻ ኮይንካ ከተናድዮን 

ክትነብሮን እንተ ዘይተኻኢሉ፡ ገና 
ንናጽነት ምቅላስ የድሊ። እዚ ቃልሲ 
እዚ’ውን ናጽነት ክህልዎ ኣለዎ። 
ምኽንያቱ ናጽነት፡ ካብ መሰረት 
ደኣ’ምበር፡ ኣብ ዝተነድቀ ቤት ናሕሲ 
ምኽዳን ኣይኰነን። 
ካብ ገዛእ ህዝቡ ዘይመንጨወ ናጽነት፡ 

ከም ጎደና ድሕረትን ጥፍኣትን 

እዩ ዝምሰል። እዚ ኩነት እዩ ድማ፡ 
ህዝብታት ንሓድሕዶም ንኽራጸሙ 
መንገዲ ዝኸፍት። ህዝብታት ከም 
ዘይተጠምረ ማእዶ ምስ ኰኑ፡ ነቲ 
ኩነታት ኣብ ረብሓኦም ንኸውዕሉ 
ክቃጸዉ ዝጸንሑ ናይ ማዕዶ ዘወርትን 
ውሑዳት ተለኣኣኽትን፡ ምቹእ ባይታ 
ንኽረኽቡ ርሒብ ዕድል ይኸፍተሎም። 
ብዘይተኣደነ ዋጋ ናይ ህልቂት ኣጽዋር 
ይሸጡ፡ ጸጋታት ብናጻን ብኮንትሮባንድን 
ይምዝምዙ፡ ነቲ ከም ቀንዲ ስግኣት 
ዝርእይዎ ነብስኻ ናይ ምኽኣል ድልየት 
ወይ ሕልሚ ህዝብታት ናብ ዜሮ ከም 
ዝወርድ ይገብሩ። ሽዑ ብስም ሰብኣዊ 
ሓገዝ ቍንጣሮ ሂቦም ካዕበት የግዕዙ። 
ኩነታት ኣብ ከም’ዚ ዝበለ ባይታ ምስ 

ወረደ፡ ኩነታት ናብ ንቡር ምእንቲ 
ከይምለስ’ሞ ረብሓታቶም ደው ከይብል፡ 
መመሊሶም ናብ ዝኸፍአ ደረጃ ከም 
ዝዓርግ ይገብሩ። ካብ ሶማል ኣትሒዙ፡ 
እዘን ሎሚ እንዕዘበን ዘለና ከም ዒራቕ፡ 
ሊብያ፡ ሶርያ፡ የመን፡ ሱዳን ዝኣመሰላ 
ሃገራት፡ ግዳይ ብዙሓት ናይ ባዕዲ 
ኣእዳው ዝዀና እየን። ኣብ ከም’ዚ 
ዝበለ ሕንፍሽፍሽ ንኽኣትዋ ዝወሰዶ ግዜ 
ሓጺር እዩ። ካብ’ዚ ዓዘቕቲ ንኽወጽኣ ግን፡ 
ብጻዕረ ሞት ትልኽ ዝበላሉ እዋን ሓጺር 
ኣይኰነን። ገና ድማ ኣብ ሕድሕዳዊ 
ምክሳስን ምቅትታልን ግዜ ይዕዘር ኣሎ። 
እዚ ማለት ድማ፡ ሕጂ እውን እንተ ኾነ፡ 
ህዝብታት ይኹን መንግስታት እዘን 
ሃገራት፡ እታ ንኹሉ ህዝቢ እትምልከትን 
ዋንነቱ ዝዀነትን ናጽነት፡ ብናጽነት፡ 
ማለት ብዘይ ኣእዳው ጓኖት ከጥዕዩዋ 
እንተ ዘይክኢሎም፡ ኣንፈቶም ኣጥፊኦም 
ኣብ ዕንክሊል ክነብሩ ክግደዱ እዮም።

ዓርቢ ንግሆ
ቈልዓ’የ  ነይረ እግሪ ተኽሊ 

ኣይዝከረንን  ናይ ናጽነት ምስሊ 
    ግና  ትዝ ይብለኒ . . .
    ጀጋኑ ሰብ ቊምጣ ስረ 

   ድንግርግር ክብለኒ  ክጥምቶም 
ኣተኲረ 

ሽዑ. . .ሓሓቚፎም ክስዕሙኒ
   ባህታ ይዓስለኒ

እወ. . .ኵርዕርዕ እብል
    ኢደይ እናወጣወጥኩ እድብል 
                        በቃ. . .

 ድነ መግዛእቲ ሃጢሙ 
   ሓፋሽ ድምጹ ኣዚሙ 
     በርሃው ኢሉ ወጊሑ
   ወደ’ባት  ተፈሊጡ 

ደበንገረ ምስ ተሰግረ 
መድረኽ ምስ ቀየረ 
ንብዓት ምስ ጸረረ

እልልታ ምስ ተዘመረ       
ፍሽኽታን ክምስታን ኰይኑ 
   ፍርሕን ጽዋገን በኒኑ 
   ኣብ’ታ ዓርቢ ንግሆ 

  ብርሃን ንጸላም ምስ ጋልሆ 
    ህያው ኰይኑ መስተርሆ 

ነጋሲ ወልደማርያም (ገስጋሲ)

ዛዕባ ሎሚዛዕባ ሎሚዛዕባ ሎሚዛዕባ ሎሚ
መኸተ ስዉር መቑሕ

ህዝቢ ክነቅሕ ዝድለየሉ ምኽንያት 
እምበኣር ንጹር እዩ። እቶም ንረብሓን 
ኣሰላልፋን ምዕራባውያን ጽቡቕ ገይሮም 
ዝፈልጡ ዝወሓዱ ክኾኑ ይኽእሉ 
እዮም። ብኣንጻሩ ኸኣ፡ መጋበርያ 
ምዕራብ ኮይኖም፡ ንሶም እንተረቢሖም 
ሃገር ቁልቁል ኣፋ እንተተደፍአት 
ዘይዓጅቦም ሰባት ከምዘለዉ ምፍላጥ 
የድሊ።
እቲ ህዝቢ ኣብ መንጎ’ዞም ክልተ 

ባእታታት እዩ ዘሎ። እቲ ዝሓየለ 
ግዳማዊ ደገፍ ዝረኸበ ኣካል፡ ናይ 
ሜድያን ካልእ ገንዘባዊን ንዋታውን 
ሓገዝ ወሲኹ፡ ነቲ ዕድል ክምዝምዞ 
ይኽእል እዩ። ኣብ ከምዚ ዝኣመሰለ 
ኩነታት፡ እቶም ውሑዳት ቅኑዓት፡ ምስ 
ቅንዕናኦም ከለዉ ክጽቀጡ ይኽእሉ 
እዮም። ህዝቢ ድማ ብዋጭዋጭታ 
ናይቲ ዓለማዊ ሜድያታት ተዓብሊኹ፡ 
ማእዝኑ ኣጥፊኡ፡ ኣብቲ ሓይልታት 
ምዕራብ ኮነ ኢሎም ዘሳወሩዎ ሓዊ 
ክጥበስ ይኽእል እዩ።
ትካላት ረዲኤት ምዕራብ ግን፡ ኩሉ 

ዓይነት ዕጥቂ ዝዓጠቓ ውድባት ምዃነን 
ክዝንጋዕ የብሉን። ኣብ ድሕሪአን ዘለዉ 
መንግስታተን ጥራይ ዘይኮኑ፡ እቶም 
ኣብ ዓለምና ዝዓበዩ ሰብ ውልቃዊ ዋኒን 
እውን ኣብ ጎድነን እዮም ዝስለፉ። 
እዚ ግን ብዘይ ዝኾነ ረብሓ ክመስለና 
የብሉን። ኣምሳያ’ቲ ዝሃቡወን ገዚፍ 
ደገፍ፡ ነተን ሃገራት ኣብ ምቁጽጻር 
ብዝግበር ገዚፍ ናይ ምዝመዛ መሳርሒ 
ኣቢሎም፡ ኣቐዲሞም ንዘውፈሩዎ 
ወጻኢታት ብዕጽፍጻፍ ከምልሱዎ 
እዮም። ንክቡራት ማዕድናት ሃገረ ኮንጎ 
እንተተቘጻጺሮም፡ ወይ ኣብ ካልኦት 
ሃገራት ንዘሎ ማዕከናት ነዳዲ እንተድኣ 
ተቖጻጺሮም፡ እቲ ኣቐዲሙ ዝተገብረ 
ወጻኢታት ተወራሪዱ ማለት እዩ።
ብዓቢኡ ኸኣ፡ ንሳቶም ዘይደልዩዎም 

መራሕቲ ኣብ ምቕንጻል ኮነ፡ ብመገዲ 
ዕልዋ ካብ ስልጣኖም ምግላፍ፡ 
ሓደ ካብቲ ዓበይቲ ዕዮታተን እዩ። 
ዘይትደልዮ ኣሊኻ ንስኻ እትደልዮ ኣብ 
መንበር እንተድኣ ኣቐሚጥካዮ፡ እዋእ! 
ከምድላይካ ምዕንዳር እዩ እምበር።
ኣብ ከምዚ ዝኣመሰለ ኩነታት 

እምበኣር’ዩ ንቕሓት ህዝቢ ክብርኽ 
ዘለዎ። ህዝቢ እንተድኣ ነቒሑ፡ ነቲ 
ምዕራባውያን ዝጠጅኡዎ ጥጅእ ከሎ 
ገና ከበርዕኖ ዓቕሚ ኣለዎ። ሓዊ 

ኣሳዊሮም ጽባሕ ንሓድሕዱ ከብድን 
ሕቖን ገይሮም፡ ንሃብተ ገነት ሃገሩ ከም 
ድላዮም ከምዝጉሕጉሕዎ ስለዝፈልጥ፡ 
ብቐሊሉ ኣይታለለሎምን እዩ።
ህዝቢ ኤርትራ፡ ሓደ ካብቶም ኣብ 

ዝለዓለ ጥርዚ ንቕሓት ዘለዉ ህዝብታት 
ዓለምና እዩ እንተተባህለ እምበኣር ምስ 
ምግናን ዝጽብጸብ ጉዳይ ኣይኮነን። 
ትማሊን ብቕድሚ ትማሊን፡ ብጉልባብ 
ረዲኤት ክፍተን ዝጸንሐ ህዝቢ እዩ። 
እቲ ንተንኮላት ምዕራብ ኣጸቢቑ 
ዝፈልጥ መንግስቲ ኤርትራ ኸኣ፡ 
“ሰሪሕና ንኽንበልዕ ኣፍራዛን ባዴላን 
ድኣ ሓግዙና እምበር፡ እኽሊ ረድኤትሲ 
ይትረፈና” ዝብል ምላሽ እዩ ክህቦም 
ጸኒሑን ዘሎን።
ኤርትራ፡ እኽሊ ረዲኤት፡ ብዘይካ’ቲ 

ብቐሊሉ ክግለጽ ዘይክእል ሽርሒታት 
ምሓዙ፡ ንናይ ስራሕ ባህልን መንፈስን 
ከምዘልምስ ኣጸቢቑ ዝፈልጥ መንግስቲ 
ኣለዋ። ከምኡ ስለዝኾነ ኸኣ፡ እዚ ንቑሕ 
መሪሕነት’ዚ፡ ካብ ፈለማኡ እንተኾነ 
እውን ኣይተገርሃሎምን። ደጋጊሞም 
ረዲኤት ንክቕበል ክሓቱዎ ከለዉ፡ 
ስለምንታይ? ዝብል ሕቶ ኣብ ውሽጡ 
ዘሰላስል ህዝቢ’ዩ ፈጢሩ። ብኸም’ዚ 
ኸኣ፡ ኣብቲ ዝመዝመዙዎ ጸቢብ ጊዜ 
ከይተረፈ፡ ንህዝቡ የእሚኑ ብመኸተ’ዩ 
ሰጊሩዎ።
ኣብቲ ህሞት’ቲ፡ ምዕራባውያን፡ 

መሳሒታት ምዝመዛኦም ንምስፍሕፋሕ 
ጥራይ ዘይኮነ፡ መንግስቲ ኤርትራ 
ንምውዳቕ፡ ዘይፈንቀሉዎ እምኒ 
ኣይነበረን። ሕሉፍ ሓሊፉዎም፡ ያኢ ካብ 

መንግስቱ ንላዕሊ ሓልዮምሉ፡ “ንህዝቡ 
ስለዘይሓሊ እኮ’ዩ ረዲኤት ምቕባል 
ዝኣቢ ዘሎ” እናበሉ፡ ዘሎ መሳርሒታት 
መራኸቢ ብዙሓን ተጠቒሞም 
ኣጸሊሞሞ። ጸኒሖም ከኣ፡ “እዚ 
መንግስቲ’ዚ፡ ህዝቡ ብጥሜት እንተረገፈ 
እውን ሕንዳ የብሉን” እናበሉ፡ ዓው 
ኢሎም ክዝምሩ ተሰሚዖም እዮም። 
ብመገዲ’ቶም ሃገራውያን ኮራኹሮም 
እናገበሩ ኸኣ፡ ወግሐ ጸብሐ ተደጋጊሙ 
ከም ዝጋዋሕ ገይሮምዎ።
ኩልና ከምእንፈልጦ፡ ኣብ ከምዚ 

ዝኣመሰለ እዋን። ደገምቲ መቓልሕ 
ካብ ምንባሕ ዓዲ ኣይወዓሉን። ይኹን 
እምበር፡ እቲ ሓቂ ካልእ እቲ ዝብሉዎ 
ድማ ካልእ እዩ። ምኽንያቱ፡ እቶም ትካቦ 
እኽሊ ረድኤት ዝምርኮሱ ብጥሜት 
እናተላሕሱ፡ እቲ ኣይፋለይን ሰሪሕና 
ክንበልዕ ሕደጉና ዝበለ ህዝቢ ኤርትራ 
ግን፡ ናብቲ ዝደልዮ’ኳ እንተዘይበጽሐ፡ 
ብጥሜት ግን ኣይተበሳበሰን። ብዓቢኡ 
ድማ፡ ኣፍራዛ ደርቢዩ ንኢድ ተኾብቲ 
ኣይጠመተን፡ ኣይተመሻኸነን ከኣ።
እዚ እምበኣር’ዩ እቲ ንቕሓት ዝሓትት 

ጊዜ። ህዝቢ ኤርትራ፡ ንቕሓት ጥራይ 
ዘይኮነ ጽንዓት እውን ተሓቲቱ’ዩ። 
ኣብቲ ጸቢብን ወጣርን ህሞት፡ ንሓይሊ 
ንቕሓቱ ሓይሊ ምጽማም ደሚሩ፡ 
ንደለይቲ ሕሰሙ ዕጭ ሓንፊፉሎም።
እቲ ብቓልሲ ተሳሒሉ፡ ስለ ህዝብን 

ሃገርን ክቡር ዋጋ እናኸፈለ ሃገር ዘምጽአ 
ንቕሓት፡ ኣብ ሓፋሽ ሰሪጹ፡ ናብ ነገራዊ 
ሓይሊ ስለዝተቐየረ። ምዕራባውያን፡ 
እቲ ኣብ ሓያለይ ሃገራት ዝጥቀሙሉ 

ኣደንዛዚ ናይ ልምሰት ክታበት፡ 
ኣብ ኤርትራ በጺሑስ ክሰርሓሎም 
ኣይከኣለን።
ብኸም’ዚ፡ እታ ርእሲ ሰባት 

ብምውቃር ወሰደ ዘበለት ሞደሻኦም፡ 
ንርእሲ ህዝቢ ኤርትራ ኣብ ምውቃርሲ 
ኣመና ተጸጊማ። ህዝብን መንግስትን 
ከም ማይን ጸባን ምስ ተጸንበሩ፡ መን’ዩ 
መን ምፍልላዮም ስኢና የዕወንዊና። 
ድሕሪ’ቲ ኹሉ ጸበባ፡ ሓቅነት ህዝብን 
መንግስትን ኤርትራ በብቑሩብ ናብ 
ጋህዲ ብርሃን ክወጽእ ጀሚሩ።
ካብዚ ኣብ ላዕሊ ዝተዘርዘረ ዛዕባ 

ክንርድኦ እንኽእል ሓሳብ እንተሃልዩ 
እምበኣር፡ ፖለቲካ፡ ቁጠባ፡ ማሕበረ 
ባህላውን ጸጥታውን ኩነታት ሃገር፡ 
ስምረት ህዝብን መንግስትን እዩ 
ዘውሕሶ። ስምረት ጥራይ ዘይኮነ ዕጥቂ 
ንቕሓት። ምኽንያቱ፡ ህዝቢ ንቕሓት 
ዓጢቑ፡ ንዕላማ’ቲ ናተይ እዩ ዝበሎ 
መንግስቲ ብግቡእ እንተድኣ ተረዲኡዎ፡ 
ናበይ ከም ዝበጽሕ ስለዝፈልጥ፡ መምስ 
ዝተወቕዐ ናይ በለጽ ነጋሪት ዝብገስ 
ሓይሊ ኣይከውንን እዩ።
መንፈስ ተጸባይነት ዝቐንጠጠ 

ንቑሕ ህዝቢ፡ ናይ ተምበርካኽነት 
ኣተሓሳስባ ክህልዎ ዝሕሰብ ኣይኮነን። 
ተምበርካኽነት እንተዘይሃልዩ ድማ 
ምእዙዝነት የለን። ምእዙዝነት እንተዘየለ 
ናይ ‘’ኣያይ ወርቂ ሰዓቱ...’’ ውዳሴ 
ክህሉ ኣይኮነን። እዚ ኹሉ ምስ ዘይህሉ 
ድማ፡ እቲ ኣብ ድላየን እዋን ከምድላየን 
ገይረን ዝተኸልኦ ናይ ምዝመዛ 
መርበባት፡ ካብ ስራሕ ጠጠው ከም 
ዝብል ጽቡቕ ገይረን ይፈልጥኦ እየን።
ሰባት ሰሪሖምን ተመራሚሮምን 

ለውጢ ከም ዘምጽኡ ንምፍላጥ ገዚፍ 
ምህሮ ዝሓትት ጉዳይ ኣይኮነን። ብዓይኒ 
መዝመዝቲ ሃገራት፡ ድኻታት ሃገራት 
እንተዘይሰርሓን እንተዘይተመራመራን 
እዩ ዝምረጽ። ከምኡ ክንዲ ዝኾነ 
ድማ፡ እኽሊ እምበር ኣፍራዛ ክተዅባ 
ዝወሓጠለን ኣይኮነን። ዘይቲ ድኣ’ምበር 

ትራክተር ክምጥዋስ ዝሕሰብ ኣይኮነን። 
ንልምሰት ኣእምሮ ክሰርሓ ድኣ’ምበር 
ጥበብ ከስንቓ ድላየን ኣይኰነን።
ገለ ሰባት፡ “ንረድኤት ሳንቲም 

ዘይነውጽኣሉ እንተድኣ ኮይንናስ፡ 
ረዲኤት እንተተቐበልና’ሞ እንታይ 
ሓጥያት ኣለዎ?’’ ብምባል፡ እንተ 
ካብ ዘይፍላጥ፡ እንተስ ካብ ልምሰት 
ዝነቅል ሓሳባት እናኣለዓዓሉ፡ ንህዝቢ 
ከጋግዩ ዝፍትኑ’ኳ እንተኾኑ፡ መንግስቲ 
ኤርትራ ግን፡ ኣብዚ ጉዳይ እዝስ፡ ኣፍካ 
መሊእካ ከም ብዙሓት ሃገራት ኣፍሪቃ 
ኣይተዳህለለን ክበሃል ዝከኣል መንግስቲ 
ምዃኑ፡ ብዘረባ ዘይኮነስ ብግብራዊ 
ስርሑ ኣመስኪሩ እዩ።
ረዲኤት መሰረታዊ ፍታሕ ከምጽእ 

ይኽእል ዲዩ? ዝብል ሕቶ እውን ክለዓል 
ኣለዎ። እቲ መልሲ ግን ኣይፋሉን ጥራይ 
እዩ ክኸውን ዝኽእል። ምኽንያቱ፡ 
ኣብዚ ነጥቢ’ዚ ካብ ጐረባብትና ሃገራት 
ከይረሓቕና ብዙሕ ኣብነታት ክንቅርብ 
ዘጸግመና ኣይኰነን። ካብ ህላወ ረዲኤት 
ረቢሐንዶ ለሚሰን ንምፍላጥ ግን ብዙሕ 
ምርምር ዘድሊዮ ጉዳይ ኣይኮነን። እቲ 
ምንታይሲ፡ ክንድ’ዚ ዝኣክል እኽሊ 
ንሰደድ ሰዲድና እናበላና እንከለዋ፡ ዕጽፊ 
ናይቲ ንደገ ሰዲድናዮ ዝብልኦ እኽሊ፡ 
ብመልክዕ ረዲኤት ብዘይምርካበን 
ህዝበን ኣደዳ ተጸባይነት ኮይኑ፡ ባቡር 
ወይ ጽዑናት መኻይን ክጥምት ዓይኑ 
ምቑልዑ ብግብሪ ንርእዮን ንሰምዖን 
ዘለና ኣሰካፊ ጉዳይ እዩ።
ረዲኤት ግን ሰፊሕ ዛዕባ’ዩ። እቲ 

ውሉፍ፡ እቲ ግዳይ ዝኾነ ህዝቢ 
ጥራይ ዘይኮነ፡ እቶም መራሕቲ እውን 
ይውለፉዎ እዮም። ስለዚ ኸኣ፡ ካብ 
ራህዋ ጥሜት ክህልወሎም ዝጽልዩ 
መራሕቲ ክፍጠሩ ባህሪያዊ እዩ። 
ምኽንያቱ ጉዳይ ረብሓ ስለዝኾነ።
ብዘይካ’ዚ፡ ኣብታ ዝተቐመጡዋ 

መንበር ንምጽናሕ፡ ዘይገበሩዎ ገይርና፡ 
ዘየእተዉዎ ኣእቲና፡ ብኽንድ’ዚ ዲጂት 
ዓቢና ወዘተ. . . እናበሉ፡ ካብ ሓሶት ናብ 
ሓሶት ክናጠሩ ንርእዮም ኣሎና። ከምቲ 
“ዘይወግሕ መሲሉዋስ...” ዝበሃል’ዩ 
ነገሩ።
እቶም ተኾብቲ ኸኣ፡ ነቲ ካብ ደረጃ 

ጊዚያዊ ፍታሕ ናብ ደረጃ ወልፊ 
ዝተሰጋገረ ውህብቶኦም ኣሚኖም፡ 
“ከምዚ እንተዘይ ገይርኩም...!” እናበሉ፡ 
ኣብ ኣእዳው ውጹዓት ህዝብታት ስዉር 
መቑሕ ክመልሱ ንርእዮም ኣሎና።
ረዲኤት ዘርብሕ እንተዝኸውን ነይሩ፡ 

እተን ካብ ረዲኤት ዘይተገላገላ ሃገራት 
ምረብሓ ነይረን። ኣብ ተመኩሮና፡ 
ምሉእ መዋእለን ካብ እኽሊ ረዲኤት 
ተገላጊለን ዘይፈልጣ ሃገራት ከም 
ዘለዋ መቸም ጽቡቕ ገይርና ንፈልጥ 
ኢና። እንተኾነ፡ መመሊሰን ንቑልቁል 
ገጸን ክንቈታ ድኣ’ምበር ክረብሓስ 
ኣይረኣናየንን።

 ይቕጽል ይቕጽል

3ይ ክፋል
ኣብርሃም ዮውሃንስ (እብር)

ሎሚ ኣብ ERI-TV

ብምኽንያት ቅንያት ናጽነት፡ ኩሉ መደባትና ነዚ ክቡር በዓል 
ዘንጸባርቕ ትሕዝቶ ክህልዎ እዩ።

ሸባብሸባብ
ሃሃ ማማ መመ ተተኤኤ

ዕምባባታት ምትካልን 
ምክንኻንን ዘሐጕሳን ዘሐብናን 
መንእሰይ ነበረት። ካንሸሎኦምን 
ውሽጢ ቤቶምን ብዕምባባታት ከም 
ዝውቅብ ጌራቶ ነበረት። ፍቕርን 
ምክንኻንን ዕምባባታት ዝመሃረታ 
ዓባያ’ያ። ዝረኣየቶ ጽቡቕ ዕምባባ 
ኣብ ካንሸሎኣ ክህሉ ክቱር ድሌት 
ነበራ። በዚ ኸኣ ኣብቲ ከተማ 
ብጽባቐን ብዙሕነትን ዕምባባታት 
ካብ ናታ ዝበልጽ ኣይነበረን። 

ሓደ መዓልቲ ኣብ ሓደ መጽሔት 
ስእሊ ናይ ሓንቲ ዝዓበበት ተኽሊ 
ረኣየት። እታ ተኽሊ ንቝመትን 
ንጐድን ጽቡቕ እትዓቢ፡ ክሳብ 2 
ሜትሮ ዝበጽሕ ቍመት ነበራ። 
ዕምባባኣ ክቕላዕ እንከሎ ዘሎዎ 

ግርማ ማዳርግቲ ኣይነበሮን። ከምኡ 
ዝበለ ዕምባባ ርእያ ስለዘይትፈልጥ 
ኣብ ገዛኣ ክትህሉ ደለየት። ኵሉ 
ዝከኣላ ገይራ ከተምጽኣ ሓለነት። 
ከም ዝሓሰበቶ’ውን ድሕሪ ብዙሕ 
ጻዕሪ፡ ዘርኢ ናይታ ተኽሊ ረኸበት’ሞ፡ 
ብድሕሪ ገዛኦም ኣብ ዝነበረ ቅርዓት፡ 
ናብ ነጸላ መንደቖም ብምጽጋዕ፡ ቦታ 
ኣለማሊማ ቀንያ ተኸለታ። ሕልፊ 
ካልእ ኣታኽልታ ድማ ተኸናኸነታ።

እታ ተኽሊ ዕብየታ ቅልጡፍ ነበረ። 
ድሙቕ ቀጠልያ ዝሕብሩ ቈጽላ 
ኣጕላዕሊዑ፡ ጨናፍራን ጕንዳን 
ከም ዘይርአ ኰነት። ገና ዕምባባኣ 
ከየወጽአት’ኳ ምልክዕቲ ነበረት። 
እዛ መንእሰይ፡ መዓልቲ ድሕሪ 
መዓልቲ ማይ ኣስተየታ፡ ኰስኰስታ፡ 

ሱራፌል ተ.ሱራፌል ተ.

ልቦናልቦና ኣነቓቓሒ ዛንታ
ካልእ ሸነኽ ናይቲ ሓጹርካልእ ሸነኽ ናይቲ ሓጹር

ዳህሰሰታን ክንዲ ምንታይ ጽብቕቲ 
ምዃና ነገረታን፣ እንተዀነ ዕምባባ 
ናይ ምውጻእ ኣመት ኣየርኣየትን።

እታ መንእሰይ፡ ድሕሪ’ቲ 
ሰሙናት ዝወሰደ ዘየዕርፍ ክንክን፡ 
ኣብ ቅድሚ እታ ተኽሊ ደው ኢላ 
ሓሰበት። ክትዕምብብ ዘይምኽኣላ 
ኸኣ ቂር በላ። ንዓኣ ቈሪጻ ካልእ 
ተኽሊ ክትተክል’ውን ሓሳብ 
መጽኣ። ኣብቲ ጐሮቤት ዘላ ካልእ 
መንእሰይ፡ በቲ ኳና ተቐልቀለት’ሞ 
ናይ ንግሆ ሰላምታ ተለዋወጣ። እታ 
መንእሰይ ቀልጢፋ ናብቲ ናይቲ 
ተኽሊ ሓሳባታ’ኳ እንተ ተመልሰት 
እታ ጐሮቤት ግን ኣይሓደገታን።

“ኣመስጊንና ኢና ኸኣ፡” በለታ 

ጐሮቤት።

“ናይ ምንታይ?” መለሰት 
መንእሰይ።

“ንግሆ ንግሆ በዛ ተኽልኺ ክንዲ 
ምንታይ እፍሳህ ኣለኹ ኣይትፈልጥን 
ኢኺ። ከምዚ ዓይነት ዕምባባ 
ኣብዚ ናትኪ ኰነ ኣብ ካልእ ርእየ 
ኣይፈልጥን። ማራ’ያ እተደንቐኒ፡” 
ክትብል መለሰት። እታ መንእሰይ 
ዝሰምዓቶ ክትኣምኖ ኣይከኣለትን። 

እናጐየየት ናብቲ ሓደ ካንሸሎ 
ብምኻድ ነታ ተኽሊ ረኣየታ። 
ካብቲ ብስእሊ ዝረኣየቶ ንላዕሊ 
ብዝምስጥ መልክዕ ዓምቢባን 
መቺኡዋን ረኣየት። ብሓደ ሸነኻ 
ጥራይ ዓምቢባ ምርኣያ ገረማ። 

ናይቲ ንስኻ እትደኽሞ ጽቡቕ 
ውጽኢት ንዓኻ ስለ ዘይተራእየካ 
ኣየፍረኻን ማለት ኣይኰነን።

Author: Randy Reynolds 

ድሌት፣ እንታይ እዩ ድሌትና? 
ዝጠቕመና ዲና ንደሊ ወይ 
ዘይጠቅመና? ብኸመይ ንፈልጥ? 
ኣድላይነት ንደልዮ ዘለና ነገር ካበይ 
እዩ ዝብገስ? ካባና ዝተበገሰ ውሽጥና 
ዝኣመነሉ ዲዩ ወይ ጽልዋ ዓርኪ 
መሓዛ? ካብ ውሽጥና ዘይነቐለ 
ሓሳባት ብመሰረቱ ናትና ስለ 
ዘይኮነ፡ ናበይ ገጹ ይወስደና’ውን 
ኣይንፈልጥን ኢና። ብርግጽ ኩሉ 
ሰብ ድሌት ኣለዎ፡ዓቀን ድሌትና ግን 
ይፈላለ። ብርቱዕ ድሌት ካብ ድቃስ 
የበራብር፡ ብርቱዕ ድሌት ድኻምካ 
የረስዕ፡ ብርቱዕ ድሌት ንጸገማት 
ሽፊኑ(ከዊሉ) ነቲ ክትርእዮ እትደሊ 
ጥራይ ከምእትርኢ እዩ ዝገብር። 
ብርቱዕ ድሌት ክመጽእ ንዝኽእል 
ሳዕቤን ከም ዘይትርእዮ ስለ ዝግብር፡ 
ድሌትካ ንቕኑዕ ዕላማ ቅቡል ኣገባብ 
ትኽተል እንተ ደኣ ኣለኻ ጥራይ 
እዩ ውጽኢቱ ዘሓጕሰካ። 

‘ኣብ ንኣሽቱ ነገራት እሙን ኩን፣ 
ምኽንያቱ ብርታዐኻ ኣብኦም ስለ 
ዝስረት።’ - ማዘር ተሬዛ

***

ዕላል ክልተ የዕሩኽ

ዳኒኤል፤ ሰላም ኣማን ዓርከይ፣ ኣብ 
ናብራኻ ብዙሕ ለውጢ ዘየምጻእካ 
ድኣ ሜላታት ስራሕ ኣይፈለጥካዮን 
ዲኻ?

ኣማኑኤል፤ ንናብራይ ዘድለየኒ 
ሸፊነ፡ ንነብሰይ ኮይነ፡ ንሰባት’ውን 
ይጠቅም ኣለኹ ኢለ እየ ዝኣምን።

ዳኒኤል፤ ኣየናይ ዝረኣ ትሕዝቶ 
ሃልዩካ ድኣ ኢኻ ንሰባት ይጠቅም 
ኣለኹ ትብል። 

ኣማኑኤል፤ ኣብቲ ብመዝነት 
ተቐሚጠሉ ዘለኹ መንበር፡ ንዓሚል 
ብተኣማንነት እንተ ኣገልጊለ ጥቕሚ 
እዩ።

ዳኒኤል፤ ሰባት ግን ከመስግኑኻ 
ክሳብ ሕጂ ኣይሰማዕኩን፣ ብኣንጻሩ 
ብኣኻ ከማሩሩ እየ ዝሰምዕ።

ኣማኑኤል፤ ልክዕ ኣለኻ እቶም 
ቁሩብ ገንዘብ ሂቦም ንዘይቅቡል 
ጉዳዮም ከሳልጠሎም ዝሓቱኒ ሰባት 
ስለ ዘይተሓባበሮም ብኣይ ከም 
ዘማርሩ ርዱእ እዩ። በዚ ድማ ብዙሕ 
ኣይግረምን እየ።

ዳኒኤል፤ እዋእ! ባዕልኻ ትውንኖ 
ገዛን መዛወሪት መኪናን ክህለወካ 
ኣይትደልን ዲኻ?

ኣማኑኤል፤ እንታይ ኮይነ ዘይደሊ? 
ኩሉ ሰብ ጽቡቕ ይደሊ እዩ። ይኹን 
እንበር ውሕስነት ዘለዎ፡ እናሓደረ 
ዝኹላዕን ዝስስንን ትሕዝቶ ክህልወኒ 
እየ ዝደሊ፡፡

ዳኒኤል፤ ኩላትና እናዓበየ ዝኸይድ 
ትሕዝቶ ኢና ንደሊ።

ኣማኑኤል፤ ነዚ ሓቀኛ ድሌትካ 
ንምትግባር ግን ሓቀኛ ውሽጣዊ 
ድምጽኻ ክትሰምዕ፡ ሰሚዕካ 
ከተተግብር ዘኽእለካ ትብዓት 
ይሃልኻ።

ዳኒኤል፤ በጃኻ ኣይተጨንቐና! 
መንእሰይ እንዲኻ ዘይትተዓጻጸፍ። 

ኣማኑኤል፤ እወ ሓቅኻ መንእሰይ 
ስለ ዝኾንኩ ነቲ ዝሓየለ ውሳነ 
ዘድልዮ ንብሉጽ ውጽኢት በቲ ዝሓየ 
ኣገባብ ክፈትሖ ከም ዘለኒ እኣምን። 
ንኣብነት፡ ንዘይጸዓርካሉ ሃብቲ 
ምግባት ዝብህግ ስምዒታዊ ድሌትን 
ኣንጻር ዕላማይ ንክኸይድ ዝደፋፍእ 
ናይ ሰባት ጸቕጥን ንምብዳህ ብሉጻት 
ኣገባብ እናተኸተልኩ ምስ ኩነታት 
ዝኸይድ፡ ምስ መትከላተይ ድማ 
ዝሳነ ኣተሓሕዛ ክህልወኒ ናይ ግድን 
ክተዓጻጸፍ ኣለኒ። ኣብ ኩሉ ስርሓይ 
ምትዕጽጻፍ በቲ ዝለዓለ መልክዑ 
እየ ዘተግብሮ። ኣንጻር ተልእኾይ 
ንኽገብር ንዝፈታተነኒ ድማ ነቒሓ 
እየ ዝቃለሶ። 

ዳኒኤል፤ እንታይ ገዲሱካ ትጭነቕ፣ 

ምስ ሃብታማት ሰባት ተመሳሲልካ 
ከም እትዕወት ዘይትገብር።

ኣማኑኤል፤ ኣይተጨንቕኩን፡ 
መዋጽኦ ኣብ ዘይብሉ ኣብ ዕጹው 
ማዕጾ ዝበጽሐ ሰብ እዩ ዝጭነቕ። 
ኣነ ግን ዓበይቲ ማዓጹ ክፉታት 
ዝመስሉ ኣንፈቶም ግን ናብ ፍጹም 
መዋጽኦ ናብ ዘይብሉ ኣንፈት 
ዝወስዱ መደናገርቲ ጎደናታት 
ከወግድ እየ ዝጽዕር ዘለኹ። ምስ 
ሰባት ጽቡቕ ዝምድና ምህላው፣ ኣብ 
ምትግባር ዕላማኻ ልዑል ኣበርክቶ 
እዩ ዘለዎ። ምኽንያቱ ስርሓትና 
ብሰባት ተቐባልነት እንተ ደኣ ረኺቡ 
እዩ ዝቕጽል። ከምኡ’ውን ስራሕና 
ዝጽብቕ ርእይቶን ሓገዝን ሰባት ምስ 
ዝህሉ እዩ። ግን ንነብስኻ ኣነኣኢስካ 
ብርኹባት ሰባት ክትዝወር የብልካን፣ 
እንተ ጽዒርካ ከምቶም ሃብታማት 
ሰባት ሃብታም ክትከውን ትኽእል 
ኢኻ።

ዳኒኤል፤ ብዘይ ናይ ርኹባት ሰባት 
ኣበርክቶ ካብ ዜሮ ተበጊሰ ባዕለይ 
ሃብታም ሰብ ንክኸውን ክውስደለይ 
ዝኸእል ግዜ ክነውሕ እዩ። በጃኻ 
ኢለካ! ኣነስ ኣብዛ ሓጻር ህይወተይ 
ተሓጒሰ ክነብር እየ ዝደሊ።

ኣማኑኤል፤ ሓጺር ሓጺር ሓሳባት 
ሓጎስ ዘይኮነ ዘምጽእ፡ ብቐሊሉ 
ዘይእለ መከራ እዩ ዘምጽእ። 

ብዛዕባ ነብስኻ ጥራይ ምሕሳብ 
ንመረዳእታኻ ይድርቶ እዩ። 
ንውሉድ ወለዶ ዝሓስብ ሰብ 
ግን ነዊሕ ዝጠምት ዕላማ ሒዙ 
ብትዕግስቲ ስለ ዝሰርሕ ይዕወት። 
ብህይወት ክሳብ ዘሎ ተሓጒሱ 
ይነብር፣ ብድሕሪኡ ድማ ስሙ 
ብጽቡቕ እናተዘከረ ይነብር።

ዳኒኤል፤ ኣነ ዝገርመኒ ትብዓትካ’ዩ፣ 
ካበይ’ዩ እቲ ምስጢር?

ኣማኑኤል፤ ንውሽጠይ እሙን 
ስለ ዝኾንኩ፣ ውሽጠይ ድማ ንዓይ 
እሙን ኮይኑ የገልግለኒ። ኣብ 
በዳሂ ኩነት ድማ ገጥ ከም ዝብል 
ይገብረኒ። 

ድሕሪ 5 ዓመት

ዳኒኤል፤ ኣማን ዓርከይ ደረጃ 
ኣነባብራና ተለዋዊጡ፡ ንስኻ እኹል 
ትሩፍ ትሕዝቶ ዘለካ፡ ክቡር ብዓል 
ስልጣን ኴንካ። ኣነ ድማ ብኣንጻሩ 
ከምዛ ትርእየኒ ዘለኻ ኩሉ ንብረተይ 
እናረኣኹ ካብ ኤደይ ሞሊቁ ብዕዳ 
ተዋሒጠ ምንባር ከቢዱኒ።

ኣማኑኤል፤ ዳኒ ዓርከይ ኣይተማርር፡ 
ዘይሓልፍ ሽግር የለን፣ ክሓልፍ እዩ። 
ትዕግስቲ ጥራይ ግበር። ቀደሙ’ውን 
ናትካ ኣይነበረን። ብዘይ ኣገባብ 
ዝመጽአ ትሕዝቶ ብዘይ ተረድኣካ 
መንገዲ እዩ ዝጠፍእ። ሕጂ ብጌጋኻ 
ተኣሚንካ ብርሃጽካ ክትዓቢ ጀመር፡፡

***

ሰብ ብፍትሕን ርትዕን ነንሓድሕዱ 
ክደጋገፍ እዩ ተፈጢሩ። ነዚ ዕላማ 
ዘተግብር ሰብ ምስ ሕጊ ተፈጥሮ 
ስለ ዝወሃሃድ ኣብ ህይወት ዕጋበት 
ኣለዎ። ኣብ ልዕሊ ዓመጽን ግብትናን 
ድማ ላዕለዋይ ኤድ ስለ ዝሕዝ ኣብ 
ስርሑ ኩሉ ግዜ ይዕወት። ዝበለጸ 
ኣቕሓ ዋግኡ ክቡር ስለ ዝኾነ፡ ኩሉ 
ሰብ ኣይዕድጎን እዩ። እቲ ብዙሕ 
ጽዒሩ ብዙሕ ገንዘብ ክሕዝ ዝኸኣለ 
ሰብ ጥራይ እዩ ክዕድጎ ዝኽእል። 
ኣተሓሳስባኻ ብፍትሕን ርትዕን 
ዝተቓነየ፡ ተግባራትካ ድማ ፍትሕን 
ርትዕን ዘማእከል ንምዃን ኩሉ 
ሰብ ዝኸእሎ ኣይኮነን። እዚ ብሉጽ 
ኣተሓሳስባ ክትውንን፡ ንስምዒትካ 
ንኽትመልኽ ከምቲ ብዙሕ ገንዘብ 
ብዙሕ ጽዒርካ ዝመጽእ እዚ’ውን 
ብዙሕ ጻዕሪ እዩ ዝሓትት። ብኸምኡ 
ዝመጽእ ብሉጽነት የለን። 

ብዕላማ ተፈጢርና፡ ንዕላማ ንነብር ብዕላማ ተፈጢርና፡ ንዕላማ ንነብር ሓሳባትሓሳባት
ሰናይት ብርሃነ (ሰልዋ)ሰናይት ብርሃነ (ሰልዋ)

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
ከረን - ውድድር ቅድድም ብሽክለታ፡ ኵዕሶ ሰኪዐትን መርበብን ተዛዚሙ

ካብ 06 ሚያዝያ ጀሚሩ ክሰላሰል ዝጸንሐ 
ቅድድም ብሽክለታ “ዋንጫ ናጽነት” ከተማ 
ከረን፡ ሰንበት 18 ግንቦት ተዛዚሙ።
  በዚ መሰረት፡ ኣብ ዳኮርሶ ብሓፈሻዊ 

ግዜ ዳኒኤል በርሀ ካብ ጋንታ መጐዓዝያ ብ8 
ሰዓት፡ 48 ደቒቕን 15 ካልኢትን ተዓዊቱ። 
ሻም ክብሮም - ጋንታ ሬድ ሲ 22 ካልኢት 
ድሒሩ ካልኣይ፡ ወዲ ጋንታኡ ዮናታን 
እድሪስ 44 ካልኢት ድሒሩ ሳልሳይ ደረጃ 
ሒዙ። 
  ብጋንታ ድማ፡ ሬድ ሲ ብ26 ሰዓት፡ 28 

ደቒቕን 12 ካልኢትን ቀዳመይቲ ብምውጻእ፡ 
ዓባይ ዋንጫን ክልተ ሽሕ ናቕፋን ተሸሊማ። 
  ኣብ ምድብ 1 ማውንቴን፡ ተቐዳዳማይ 

ሬድ ሲ - ፊንሃስ ጸጋይ ብ6 ሰዓት፡ 55 
ደቒቕን 1 ካልኢትን ዕዉት ናይ’ቲ ውድድር 
ኮይኑ። ወዲ ጋንታኡ ላሜክ ኣቢነር ሸውዓተ 
ካልኢት፡ ርድዋን ዓብደላ ካብ ሻሉኩ ድማ፡ 
53 ካልኢት ድሒሮም ስዒቦሞ።
  ሻሉኩ ድማ፡ ብ20 ሰዓት፡ 51 ደቒቕን 

53 ካልኢትን ዕውትቲ ናይ’ቲ ውድድር 
ብምዃና፡ ዋንጫን 1800 ናቕፋን ተሸሊማ።  
  ኣብ ምድብ 2 ማውንቴን፡ ኣቤል ታደሰ 

ካብ ሻሉኩ ብ4 ሰዓት፡ 18 ደቒቕን 59 
ካልኢትን ተዓዊቱ። 11 ካልኢት ተፈንቲቱ 

ወዲ ጋንታኡ - ሰኒኦም ምሩጽ ካልኣይ 
ደረጃ ክሕዝ እንከሎ፡ ዳኒኤል መንታይ ካብ 
መጉ-ጐዓዝያ 21 ካልኢት ድሒሩ ሳልሳይ 
ተሰሪዑ። 
  ሻሉኩ ከኣ፡ ብውህሉል ግዜ - ብ13 ሰዓት፡ 

1 ደቒቕን 28 ካልኢትን ዋንጫን 1500 
ናቕፋን ተሸሊማ።
  ኣብ ናይ ደቂ ኣንስትዮ ውድድር 

ማውንቴን፡ ሙዚት ኪዳናይ - ሻሉኩ እያ 
ብ5 ሰዓት፡ 37 ደቒቕን 54 ካልኢትን 
ንመወዳድርታ ብሰፊሕ ፈልያ ቀዳመይቲ 
ወጺኣ። ሩታ ገብርኤል ካብ ገዛ ባንዳ ብ5 

ሰዓት፡ 56 ደቒቕን 12 ካልኢትን፡ ሰሳይት 
ተስፋኣለም - ሬድ ሲ ብ6 ሰዓት፡ 19 ደቒቕን 
20 ካልኢትን ስዒበናኣ። 
  ብዘይካ’ዚ፡ ኣብ ህጻናት ተቐዳደምቲ 

ማውንቴን ባይክ እሰይ ደሳለ፡ ኤስሮም 
ሃብቶምን ረዛቕ ኢስማዒልን ካብ ጋንታ ኣዘል 
ተዓዊቶም።
  ብተወሳኺ፡ ንሸውዓተ ሰናብቲ ክሰላሰል 

ዝጸንሐ ኵዕሶ መርበብ ከተማ ከረን’ውን፡ 
ኣብቲ ዕለት ተዛዚሙ። 
  እቲ ውድድር፡ ኣብ መንጎ ሸሸሞንተ 

ጋንታታት ናይ ደቂ ተባዕትዮን ደቂ ኣንስትዮን 

እዩ ተሰላሲሉ። ላልምባ፡ ብኽልቲኡ ጾታ 
ማለት ተሸላሚት ዋንጫ ናጽነት ክትከውን 
እንከላ፡ ጋንታ ግራስ ሩት ኣዳል ናይ ደቂ 
ተባዕትዮን ዛራ ናይ ደቂ ኣንስትዮን ድማ፡ 
ካልኣይ ደረጃ ሒዘን። 
እዚ ከምዚ’ሉ እንከሎ፡ ሻምፕዮን ኵዕሶ 

ሰኪዐት እታ ከተማ’ውን 17 ግንቦት ኣብ 
ሆቴል ግራንድ ተዛዚሙ። 
  በዚ መሰረት፡ ኣብ ሳልሳይ ዲቪዥን ደቂ 

ተባዕትዮ ቀዳመይቲ መጋርሕ ካልአይቲ 
ደንደን፡ ኣብ ካልኣይ ዲቪዥን ድማ፡ 

ቀዳመይቲ መጋርሕ፡ ሺሽታ ካልአይቲ 
ወጺአን።  
  ኣብ ቀዳማይ ዲቪዥን ደቂ ኣንስትዮ፡ 

ላሳለ ንመጋርሕ ኣኸቲላ ቀዳመይቲ ወጺኣ። 
ኣባላ ሰፋእ ሸሪፍ ድማ፡ ብልጽቲ ተጻዋቲት 
ተባሂላ።  
  ኣብ መንጎ ናይ ቀዳማይ ዲቪዥን 

ጋንታታት ደቂ ተባዕትዮ ላሳለን ደንደንን 
ዝተሰላሰለ ከኣ፡ ደንደን 53ብ46 ተዓዊታትሉ። 
ተጻዋታያ ኤስሮም ኪዳነ ድማ፡ ብሉጽ 
ተባሂሉ።

ኵዕሶ መርበብ ገማግም ባሕሪ ዞባ ማእከል ተዛዚሙ

ብምኽንያት መዓልቲ ናጽነት ኣብ መዓስከር 
ደንደን ክካየድ ዝጸንሐ ኵዕሶ መርበብ ገማግም 

ባሕሪ ዞባ ማእከል፡ ብቕድሚ ትማሊ መጋረጃኡ 
ዓጽዩ።   ኣብቲ ዕለት ናይ ደቂ ኣንስትዮ ጋንታታት 

ሳዋን ሓሬናን እየን ፈለማ ተጻዊተን። ሳዋ ድማ፡ 
ኣከታቲላ 21ብ19ን 21ብ18 ተዓዊታ 2ብ0 
መሪሓ፣ እንተኾነ ሳዋ ኣብ ዝሓለፈ ጸወታኣ ሓደ 

ግዜ ተሳዒራ ብምንባራ ናብ መፍለዪት ጸወታ 
ኣትየን። ሳዋ 23ብ21 ብምዕዋት ከኣ፡ ዋንጫ 
ናጽነት 2025 ዓቲራ። 
  ኣብ ደቂ ተባዕትዮ’ውን ብተመሳሳሊ ሓሬናን 
ሳዋን እየን ተራኺበን። ንቀዳመይቲ ሰት ሓሬና 
21ብ19፡ ንካልአይቲ ሳዋ 23ብ21 ክዕወታለን 
እንከለዋ፡ ንሳልሰይቲ ድማ፡ ሓሬና 15ብ11 
ብምዕዋት ብድምር 2ብ1 ስዒራ ዕውትቲ ዋንጫ 
ናጽነት ኮይና።
  ብተወሳኺ ልሙድ ጸወታታት ኵዕሶ መርበብ 
ዞባ ማእከል፡ ኣብ መንጎ 29 ጋንታታት ካልኣይን 
ሳልሳይን ዲቪዥን ኣብ ሜዳ ቦቾፊልያ ኣብ 
ሰዓታት ድሕሪ ቀትሪ ተዛዚሙ። በዚ መሰረት፡ ኣብ 
ሳልሳይ ዲቪዥን ደቂ ተባዕትዮ ጋላነፍሒ ንዓወት 
ኣብ ደቂ ኣንስትዮ ኣዱሊስ ንዲያእ ብተመሳሳሊ 
2ብ0 ረቲዐናአን። ኣብ ካልኣይ ዲቪዥን ደቂ 
ተባዕትዮ ደምበ ሰምበል ንባሕቲ መስከረም፡ 
ብወገን ደቂ ኣንስትዮን ድማ፡ ንስሪ ንባሕቲ 
መስከረም ብተመሳሳሊ 2ብ0 ስዒረን ተሸሊመን።

ካርቫሃል፡ ካብ ኣርኖልድ ከቢድ ብድሆ ይጽበዮ
ገዲም ተጻዋታይ ሪያል ማድሪድ - ዳኒ 
ካርቫሃል፡ ብምምጻእ ኣሌክሳንደር ኣርኖልድ 
ከቢድ ብድሆ ይጽበዮ ምህላዉ፡ ተንተንቲ 
ይገልጹ ኣለዉ።
  ናይ የማን ክንፊ ተኸላኻሊ ሊቨርፑል - 
ኣርኖልድ፡ ካብዛ ናይ ቁልዕነቱ ክለብ ምስ 
ምዝዛም’ዚ ወቕቲ ክፋኖ ምዃኑ ይፍለጥ። 
ሰንበት ኣንጻር ክሪስታል ፓላስ ናይ 
መወዳእታ ጸወታኡ ክስለፍ’ውን ትጽቢት 
ይግበረሉ። 
  እዚ እንግሊዛዊ፡ ናብ ሪያል ማድሪድ 
ክጽምበር ምዃኑ እዩ ዝዝረብ - ወላ’ኳ ዛጊት 
ብወግዒ ኣይገለጽ። ምምጻእ ኣርኖልድ፡ ነዛ 

ካርቫሃል                            ኣርኖልድ

ብሰንኪ ወሰንቲ ተኸላኸልታ ከቢድ ወቕቲ 
ዘሕለፈት እስጳኛዊት ክለብ፡ ዓቢ ረብሓ 
እዩ። ኣብቲ ቦታ ንዝስለፍ ዳኒ ካርሃቫል ግና፡ 
ቀጻሊ ናይ ምስላፍ ተኽእሎኡ ኣብ ምልክት 
ሕቶ ዘእቱ ምዃኑ ብኣጋኡ ተገሚቱ ኣሎ።
  ካብ ሰነ 2013 ጀሚሩ ንማድሪድ 
ዝውክላ ዘሎ - ካርቫሃል፡ ሓደ ካብቶም 
ዝበለጹን ልዑል ተመኵሮ ዘለዎምን ናይ 
የማን ክንፊ ተኸላኸልቲ እዩ። እዚ ክሳብ 
ሰነ 2026 ዘጽንሖ ውዕል ዘለዎ እስጳኛዊ፡ 
ኣብ ጥቅምቲ 2024 ኣብ የማነይቲ ብርኩ 
ከቢድ መጉዳእቲ ምስ ገጠሞ፡ ንዝነውሐ 
ዓመተ-ስፖርት ክኸስሮ ተቐሲቡ። ዝመጽእ 

ወቕቲ ድማ፡ ምስ ምምጻእ ወዲ 26 ዓመት 
ኣርኖድል፡ ቦታኡ ከይምንጠል ስግኣት ኣሎ።
  ካርቫሃል፡ ብዛዕባ’ዚ ክዛረብ እንከሎ፡ “ርዱእ 
እዩ፡ ምስ ትረንት ውድድር ክህሉ እዩ፣ ወላ’ኳ 
ምምጽኡ ወግዓዊ ኣይኹን፡ ዝፍጸም ግና 
ይመስል።” ክብል፡ ብተዘዋዋሪ ነቲ ወግዓዊ 
ዘይኮነ ዜና ጋንታኡ ወግዓዊ ኣምሲልዎ። 
“ቦታኻ ከይትምንጠል ትፈርሕ ዲኻ?” 
ተባሂሉ ኣብ ዝተሓተተሉ ድማ፡ “ፍርሒ 
የለን። ደቂ ጋንታ ኢና። እቲ እንገብሮ 
ውድድር ከኣ፡ ንክልተና የበርትዓንን ዝበለጸ 
ብቕዓት ከነርኢ ይሕግዘንና።” ክብል 
መሊሱ።
  ካርቫሃልን ኣርኖልድን፡ ወላ’ኳ ኣብዚ 
መስመር ይስለፉ እንተኾኑ፡ ባህሪ ጸወታኦም 
ግና ነንበይኑ እዩ። ካርቫሃል፡ ሓያል ናይ 
ምክልኻል ባህሪ ልዕሊ ኣርኖልድ ኣለዎ። ኣብ 
እዋን ምክልኻል ብዘርእዮ ድኹም ብቕዓት 
ወርትግ ዝንቀፍ ኣርኖልድ ከኣ፡ ኣብ እዋን 
መጥቃዕቲ ብዘበርክቶ ዓቢ ተራ ይፍለጥ። 
ዕድላት ኣብ ምፍጣርን ካብ ግዳም ብሉጻት 
ሸቶታት ብምቕውጻርን’ውን፡ ንካርቫሃል 
ይበልጾ እዩ። እቲ ምርጫ ግና፡ ናይ ሓድሽ 
ኣሰልጣኒ ዣቪ ኣሎንሶ እዩ ክኸውን። 
ማድሪድ፡ ንናይ ማእከል ተኸላኻሊ ክለብ 
ቦርንማውዝ - ዲን ህይሰን’ውን፡ ካብ ዝመጽእ 

ጓርድዮላ፡ ንጋንታኡ የፈራርሕ
ዓላሚ ማን ሲቲ - ፐፕ ጓርድዮላ፡ ጋንታኡ ንዘለዉዋ ብዝሒ ተጻወትቲ ኣብቲ ዝመጽእ ዘሎ 
ክረምቲ እንተዘየጕዲላቶ፡ ስርሑ ክለቅቕ ምዃኑ ገሊጹ።
  ሰሉስ ምሸት ንቦርንማውዝ ዓዲማ 3ብ1 ዝተዓወተት ሲቲ፡ ሰሪ ብዝሒ ተጻወትቲ፡ ብርክት 
ዝበሉ ካብ ቀዳሞት ተሰለፍታ ኣይተጠቐመትሎምን። ኣብዚ ምዕቡል ጸወታ ኵዕሶ እግሪ 
ዕምቈት (ብዝሒ ዓይነታውያን ተጻወትቲ) ንጋንታ ሓጋዚ ምዃኑ ዝግለጸሉ እዋን፡ ንጓርድዮላ 
ብኣንጻሩ ሓጎስ ክፈጥረሉ ኣይከኣለን። ኣብ ዝመጽእ ወቕቲ ድማ፡ ዝወሓዱ ተጻወትቲ 
ዘለዉዋ ጋንታ ክሕዝ ከምዝደሊ ገሊጹ።
  ንሱ፡ “ነዛ ክለብ፡ ብዝሒ ተጻወትቲ (ስኳድ) ከምዘየድልየኒ ነጊረያ እዩ። ሓሙሽተ ወይ 
ሽዱሽተ ተጻወትቲ ምስ ተዓዘብቲ ክገድፎም ኣይደልን እየ። ይውሓደለይ - ስርሐይ ክቕጽል፣ 
ወይ ከቋርጽ እየ። ንተጻወትተይ ምስ ተዓዘብቲ ኮፍ በሉ (ኣብ ትሪቡን) ክብል መንፈሰይ 
ኣይክእለለይን እዩ።” ኢሉ።
  ሲቲ፡ ዝሓለፈ ወርሒ ጥሪ ልዕሊ 200 ሚልዮን ፓውንድ ብምውጻእ፡ ንኩሳኖቭ፡ ማርሞሽ፡ 
ጎንዛለዝን ረዪስን ምግዛኣ ይፍለጥ። ካብ ሪቨርፕለይ ንዝሸመተቶ ኢቸቨሪ ድማ፡ ደጊማ 
ብልቓሕ ናብታ ኣርጀንቲናዊት ክለብ መሊሳቶ ትርከብ። 
  ኣብ ዝመጽእ ክረምቲ ዝኽፈት መስኮት ምስግጋር ግና፡ ብዘይካ ርግጸኛ ዝኾነ መስርሕ 
ምፍናው ኬቨን ደ ብሩይነ፡ ናይ ካልእ ተጻዋታይ ዛጊት ኣይተፈልጠን ኣሎ፣ መጻኢ ናይ’ቲ 
ድሕሪ 2 ሚያዝያ ዳግማይ ዝተጻወተ - ጃክ ግሪሊሽ’ውን፡ ኣብ ጠልጠል ይርከብ። በዚ 
ጓርድዮላ ዝጠልቦ ዘሎ ድማ፡ ኣብ ክራማት ብርክት ዝበሉ ተጻወትቲ ክወጹ ትጽቢት ይግበር።

ዓመተ-ስፖርት ጀሚራ ኣባላ ክትገብሮ እያ።
  እዚ ከምዚ’ሉ እንከሎ፡ ንዝሓለፈ ሓደ 
ዕቑድ ብፍላይ ካርቫሃል ኣብ ዝበዅረሉ 
ኣብ የማናይ ክንፊ ክስለፍ ዝጸንሐ - ሉካስ 

ቫዝከዝ፡ ድሕሪ ዋንጫ ክለባት ዓለም ካብ 
ማድሪድ ክወጽእ ምዃኑ ተሓቢሩ። ዋንጫ 
ክለባት ዓለም፡ ካብ ዝመጽእ 14 ሰነ ክሳብ 
13 ሓምለ ኣብ ኣመሪካ ክሰላሰል እዩ።



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና መረብ ቁ.18፡ ከባቢ ካምፖቦሎ 124151

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ቤት መሸጣ መድሃኒት ምሕረት 22/05/2025

መበል 34 ዓመት ቁ.226 22 ግንቦት 2025 - ገጽ 12

ፕረዚደንት ፑቲን፡ ናብ ዞባ ኩርስክ በጺሑ

ዜና ዓለምዜና ዓለምዜና ዓለምዜና ዓለም
ሃብተሚካኤል  ዕቝባስላሴሃብተሚካኤል  ዕቝባስላሴ

ፕረዚደንት ፈደረሽን ሩስያ ቭላድሚር 
ፑቲን፡ ኣብ ዝሓለፈ ወርሒ ሓይልታት 
ሩስያ ንወተሃደራት ዩክሬን ካብ ከባቢ 
ኩርስክ ብሓይሊ ደፊኦም ድሕሪ 
ምውጽኦም፡ ንፈለማ ግዜ ናብቲ ዞባ ከም 
ዝበጽሐ ተገሊጹ። 
ሓይልታት ዩክሬን፡ ኣብ ነሓሰ 2024 

ናብ ዞባ ኩርስክ ሰሊኾም ብምእታው 
ሓያለ ቁሸታት ተቖጻጺሮም ምንባሮም 
ይፍለጥ። 
እዚ ማለት፡ ኣስታት 1400 ትርብዒት 

ኪሎ ሜተር ዝስፍሓቱ ግዝኣት ዞባ 
ኩርስክ ክቆጻጸሩ ክኢሎም ነይሮም። 
እዚ ድማ፡ ድሕሪ ካልኣይ ኲናት ዓለም፡ 

ዩክሬን ንፈለማ ግዜ’ያ ብኸምዚ ዓይነት 

ወተሃደራዊ ስልቲ መሬት ሩስያ ወሪራ 
ክትሕዝ ክኢላ።
እንተ ኾነ፡ ሩስያ ኣብ መወዳእታ 

ዝሓለፈ ወርሒ ሚያዝያ ብዘበገሰቶ ጸረ 
መጥቃዕቲ፡ ንወተሃደራት ዩክሬን ካብ’ቲ 
ተቖጻጺሮሞ ዝነበሩ ከባቢታት ጸራሪጋ 
ከም ዘውጸኣቶም እያ ትገልጽ።
ፑቲን፡ ዝሓለፈ ሰሉስ ኣብ ኩርስክ 

ኣብ ዘካየዶ ናይ ስራሕ ዑደት፡ ምስ 
ኣመሓዳሪት ናይ’ቲ ዞባ ተራኺቡ፡ ኣብቲ 
ዞባ ንዝርከብ ኑክሌሳዊ መመንጨዊ 
ሓይሊ ኤለክትሪክ ከም ዝፈተሸ፡ ቤት 
ጽሕፈት ክረምሊን ትማሊ ረቡዕ ሓቢሩ። 
ብዘይካ’ዚ፡ ዝሓለፈ ሰሉስ ኣብ ዩክሬን 

ብዝተፈጸመ መጥቃዕቲ ሚሳይል፡ 
ብውሕዱ ሽዱሽተ ዩክሬናውያን ክሞቱ 
ከለዉ፡ ካልኦት 10 ድማ ከም ዝቖሰሉ 
ተገሊጹ። 
ሚኒስትሪ ምክልኻል ሩስያ ኣብ 

ዝዘርግሖ ሓበሬታ፡ ብሰሉስ ምሸት ኣብ 
ልዕሊ ዩክሬን ናይ ባሊስቲክ ሚሳይል 
መጥቃዕቲ ከም ዘካየደ ተኣሚኑ። 
ድሕሪ’ቲ መጥቃዕቲ ኣብ ዝሰዓበ 12 

ሰዓታት፡ ኣብ ሓያሎ ዞባታት ሩስያ 
መጥቃዕቲ ንምፍጻም - ብዩክሬን 
ዝተወንጨፋ 159 ሰብ ኣልቦ ነፈርቲ፡ 
ዒላማአን ቅድሚ ምውቃዐን ኩለን 
ተሃሪመን ከም ዝበርዓና፡ ሰራዊት ሩስያ 
ኣብ መግለጺኡ ወሲኹ ሓቢሩ።

ቓዛ - ልዕሊ 40 ፍልስጤማውያን ብደብዳብ ተቐቲሎም
እስራኤል፡ ኣብ ወሽመጥ ቓዛ እተካይዶ 

ዘላ መጥቃዕቲ ዝያዳ ኣብ እተሐይለሉ ዘላ 
እዋን፡ ናብ ትማሊ ረቡዕ ኣብ ዘውግሐ ለይቲ 
ጥራሕ ብውሕዱ 42 ፍልስጤማውያን 
ከም ዝተቐትሉ ተሓቢሩ። 
ውድብ ሕቡራት ሃገራት ኣብ ዝዘርግሖ 

ሓበሬታ ድማ፡ 14 ሽሕ ህጻናት ናይ’ቲ 

ወሽመጥ ብሰንኪ ጥሜት ኣብ ሓደጋ ሞት 
ከም ዘለዉ ኣጠንቂቑ። 
እስራኤል ነቲ ኣሰቃቒ ደማዊ ኲናት 

ደው ከተብሎ፡ ብዓባይ ብሪጣንያን ሕብረት 
ኤውሮጳን ንዝቐረበ ሕቶ፡ መራሕቲ 
እስራኤል ከም ዝነጸግዎ እዩ ዝሕበር ዘሎ።
 እስራኤል፡ ናብ ወሽመጥ ቃዛ ዝዀነ 

ሕብረት ኤውሮጳን ዓባይ 
ብሪጣንያን ስምምዕ ከቲመን

ቀዳማይ ሚኒስተር ብሪጣንያ ኬር 
ስታመር፡ ምስ መራሕቲ ሕብረት ኤውሮጳ 
ፍሉይ ስምምዕ ከም ዝኸተመ ኣፍሊጡ።
ብሪጣንያ ካብ ሕብረት ኤውሮጳ ካብ 

ትወጽእ ንደሓር፡ ብዛዕባ ጸጥታ፡ ምክልኻል፡ 
ምቕናስ ናብ ሰደድ ዝቐንዑ ሃለኽቲ 
ነገራትን ምግፋፍ ዓሳን ዘጠቓልል ሓድሽ 
ስምምዕ ክትክትም ናይ ፈለማ እዩ። 
እቲ ዝተኸተመ ስምምዕ፡ ኣብ ውሕስነት 

ጸዓት ዓባይ ብሪጣንያ ኣገዳሲ ምዃኑ’ውን 
ይሕበር ኣሎ።
ብሪጣንያን ሕብረት ኤውሮጳን፡ 

ከም መቐጸልታ ናይ’ቲ ዝሓለፈ ሰኑይ 
ዝኸተማሉ ስምምዕ፡ ዝሓለፈ ሰሉስ’ውን 
ኣብ ምክልኻልን ጸጥታን ብሓባር ክሰርሓ 
ተሰማሚዐን ኣለዋ። 
እቲ ስምምዕ፡ ብዝያዳ ኣብ ምልውዋጥ 

ሓበሬታ፡ ድሕነት ባሕርን ሳይበርን ዘተኮረ 

ምዃኑ ድማ ተፈሊጡ ኣሎ። 
እቲ ስምምዕ፡ ኣብ ዕድጊ ብሪጣንያን 

ሕብረት ኤውሮጳን እወታዊ ጽልዋ ክህሉዎ 
ምዃኑ እዩ ዝግለጽ ዘሎ። 
ትካላት መፍረ ኣጽዋር ብሪጣንያ፡ 

ኣብ’ቲ ንኤውሮጳ ዳግማይ ንምዕጣቕ 
ዝዓለመ ናይ ኣስታት 150 ቢልዮን ዩሮ 
ዝግመት ወተሃደራዊ መደብ ክሳተፉ ከም 
ዝኽእሉ’ውን ይሕበር ኣሎ። 
ብተወሳኺ፡ እዚ ስምምዕ፡ መንእሰያት 

ብሪጣንያ ብስራሕን መገሻን ምኽንያት 
ናብ ሃገራት ሕብረት ኤውሮጳ ብናጻ 
ንኽኣትዉ ዝሕግዝ’ዩ። 
ብሪጣንያ ድማ ኣምሳያኡ፡ ንገፈፍቲ ዓሳ 

ሃገራት ሕብረት ኤውሮጳ ን12 ዓመታት 
ናብ ማያታ ክንቀሳቐሱ ፍቓድ ክትህቦም 
እያ።

ትራምፕ፡ ንኣማኸርቲ ባይደን ብኽድዓት ይኸስስ
ፕረዚደንት ኣመሪካ ዶናልድ ትራምፕ፡ 

ላዕለዎት ኣማኸርቲ ፕረዚደንት ነበር ጆ 
ባይደን ዝነበሩ ሰበ ስልጣን፡ እቲ ፕረዚደንት 
ነበር ዘይድግፎን ዘየፍቀዶን ፖሊሲታት 
ንምትግባር፡ ነቲ ዝነበሮ ኣእምሮኣዊ ጸገማት 
መዝሚዞም ነዊሕ ርሕቀት ብምኻድ 
ክድዓት ፈጺሞም ክብል ከሲሱ። ትራምፕ 
ብሰሉስ ኣብ ዝዘርግሖ ሓበሬታ፡ ባይደን 
ንምኽፋት ዶባት ኣመሪካን መክሲኮን 
ፈጺሙ ከም ዘይተጣበቐን፡ እቲ ወሰኽ 
ዋሕዚ ዘይሕጋውያን ስደተኛታት ብሰንኪ 
ኣማኸርቱ ዝወሰዱዎ ስጕምቲ ዝሰዓበ 
ምዃኑን ወቒሱ።
ፕረዚደንት ትራምፕ፡ ጆ ባይደን፡ “ንግዲ 

ዕጸፋርስ ብዘይ ቁጽጽርን ከይተመርመረን 
ናብ ኣመሪካ ክኣቱ ፈጺሙ ኣይመፍቀደን 
ነይሩ” ድሕሪ ምባል፡ ብሰንኪ ኣማኸርቱ ግን 
ኣመሪካ ማእከል ንግዲ ናይቲ ዘይሕጋዊ ዕጸ 
ፋርስ ከም ዝኾነት ኣረዲኡ። 

እዚ ከኣ፡ ንኣመሪካ ኣማኢት ቢልዮናት 
ዶላር ከም ዘኽሰራ ኣመልኪቱ።
እቲ ፕረዚደንት ነዚ ዝገልጽ ዘሎ፡ ባይደን 

ብመንሽሮ ጽኪ ብልዕቲ ተጠቒዑ ምህላዉ 
ኣብ ዝግለጸሉ ዘሎ እዋን እዩ። 
ትራምፕ ኣብ መወዳእታ፡ ኣማኸርቲ 

ባይደን፡ ብዘይ ኣፍልጦኡ ንፌርማታቱ 
ብማሺን እናባዝሑ ክጥቀሙሉ 
ምጽንሖም’ውን ወቒሱ። 
ክኢላታት ሕጊ ኣመሪካ፡ እቲ ተግባር ሓቂ 

እንተኾይኑ ዘይሕጋውን ብሕጊ ዘሕትትን 
ምዃኑ ይገልጹ ኣለዉ።

ፓኪስታን - መጥቃዕቲ ቦምባ ኣብ ሰብ ጉድኣት ኣውሪዱ
ኣብ ደቡባዊ ምዕራብ ግዝኣት ባሎቺስታን 

- ፓኪስታን ኣብ ዝርከብ ኣውራጃ ኩዝዳር፡ 
ንሓንቲ ናይ ቤት ትምህርቲ ኣውቶቡስ 
ዒላማ ብምግባር ዝተፈጸመ መጥቃዕቲ 
ቦምባ፡ ብውሕዱ ክልተ ህጻናት ዝርከብዎም 
5 ሰባት ክሞቱ ከለዉ፡ ካልኦት 38 ሰባት 
ድማ ከም ዝቖሰሉ፡ ሰራዊት ናይ’ታ ሃገር 
ኣፍሊጡ። 
እታ ኣውቶቡስ፡ ዝሓለፈ ረቡዕ ንግሆ 

ናብ ትምህርቲ ዝኸዱ ተማሃሮ ቆልዑ ኣብ 
እተሳፍረሉ ዝነበረት እዋን’ዩ እቲ መጥቃዕቲ 
ኣጋጢሙዋ።
ሰራዊት ፓኪስታን ኣብ ዝሃቦ መግለጺ፡ 

ነቲ ዝተፈጸመ መጥቃዕቲ ድሕሪ ምኹናን፡ 

ብህንዲ ዝተላእኩ ወገናት ኣብቲ መጥቃዕቲ 
ኢድ ከም ዘለዎም ከሲሱ። 
ነቲ ክሲ ዝድግፍ መርትዖ ግን ዛጊት 

ኣይተረኽበን ዘሎ። ካብ ኒውደልሂ ዝተዋህበ 
ግብረ መልሲ’ውን የለን።
“እቲ መጥቃዕቲ፡ ኣብታ ሃገር 

ዘይምርግጋእ ንምፍጣር ተባሂሉ ዝተፈጸመ 
ጽዩፍ ተግባር” ብምባል እዮም ሰብ መዚ 
ፓኪስታን ዝገልጽዎ ዘለዉ። 
ሓያለ ህሱያት ብምህላዎም ቁጽሪ 

ምዉታት ከይውስኽ ስግኣት ከም ዘሎ 
ድማ፡ ሰብ መዚ ጥዕና ፓኪስታን ይሕብሩ 
ኣለዉ። 
ዛጊት ነቲ መጥቃዕቲ ሓላፍነት ዝወሰደሉ 

ኣካል የለን። 
ብማዕድንን ካልእ ተፈጥሮኣዊ ጸጋታትን 

ሃብታም ዝኾነት ግዝኣት ባሎቺስታን፡ 
ኣብ መንጎ ሓይልታት መንግስትን ካብ 
ፓኪስታን ክንጸሉ ዝጠልቡ ብሄራት ባሎች 
ዝኾኑ ዕጡቓትን ንዓሰርተታት ዓመታት 
ዝቐጸለ ግጭት ከም ዝጸንሐ ይፍለጥ። 
ኣብ ዝሓለፈ መጋቢት፡ እቶም ዕጡቓት 

ኣብ ባሎቺስታን ኣብ ልዕሊ ኣማኢት 
ተጐዓዝቲ ዘሳፈረት ባቡር ብዘካየድዎ 
መጥቃዕቲ፡ መብዛሕትኦም ወተሃደራት 
መንግስቲ ዝኾኑ 33 ሰባት ከም ዝተቐትሉ 
ናይ ሽዑ ጸብጻባት ይሕብሩ።

ሰብኣዊ ሓገዛት ከይኣቱ ብምኽልካላ፡ 
ካብ ዝሓለፈ 2 መጋቢት ንደሓር ጥራሕ 
ብውሕዱ ኣስታት 326 ፍልስጤማውያን 
ብጥሜት ሞይቶም ከም ዘለዉ ሰብ-መዚ 
ቓዛ ገሊጾም። 
ካብ ጥቅምቲ 2023 ንደሓር ኣብቲ 

ወሽመጥ ብቦምባታት እስራኤል ናይ 
ዝተቐትሉ ብዝሒ ፍልስጤማውያን ድማ፡ 
ብውሕዱ ኣስታት 53,573 በጺሑ ከም 
ዘሎ፡ እቶም ሰብ-መዚ ይሕብሩ።

ብተወሳኺ፡ ካልኦት ኣስታት 121,688 
እውን በቲ መጥቃዕቲ ቆሲሎም ከም ዘለዉ 
ይግለጽ። 
ኣብ ትሕቲ እቲ ፍርስራስ ህንጻታት 

ዝተደብዩ ብዙሓት ፍልስጤማውያን 
ብምህላዎም እውን፡ ቊጽሪ ግዳያት ናብ 
ልዕሊ 61 ሽሕ ክብ ከይብል ስግኣት 
ከምዘሎ፡ ሰብ መዚ ቓዛ የረድኡ።  
ካብ ዝሓለፈ መጋቢት ጀሚሩ ዝኾነ 

ዓይነት መግቢ፡ ነዳድን መድሃኒትን 
ናብ ቓዛ ክኣቱ ከም ዘይተፈቕደ እዮም 
ጸብጻባት ዘመልክቱ። 

ይዅን’ምበር፡ እስራኤል ድሕሪ 11 
ሰሙናት ንፈለማ እዋን መግቢ ናብቲ 
ወሽመጥ ክኣቱ ክትፈቅድ ምዃናን፡ ነቲ 
ዕደላ ናይ ምቊጽጻር መደብ ከም ዘለዋን 
ይግለጽ።
ዕጡቓት ሓማስ ብ7 ጥቅምቲ 2023 

ናብ ደቡባዊ እስራኤል ሰሊኾም ድሕሪ 
ምእታው ብዝፈጸሙዎ ሃንደበታውን 
በርቃውን መጥቃዕቲ፡ ኣስታት 1,139 
ሰባት ክቕተሉ እንከለዉ፡ ካልኦት ልዕሊ 
200 ድማ ጅሆ ተታሒዞም ናብ ቓዛ ከም 
እተወስዱ ይፍለጥ።

